
INTERVISTE ME HASAN DERMAKU

Té pranishém:

1. Hasan Dérmaku (i Intervistuari)
2. Anita Susuri (Intervistuesja)
3. Ana Morina (Kamera)

Simbolet e komenteve né transkripté te komunikimi jo-verbal:
() - komunikim emocional
{} - i intervistuari shpjegon me gjeste

Simbole té tjera né transkripté:
[ ] - shtesé e tekstit pér té lehtésuar kuptimin
Fusnotat jané shtesa editoriale g€ japin informacion mbi vendbanime, emra apo shprehje.

Pjesa e Paré

Anita Susuri: Zotéri Hasan, a bon ni prezantim t’shkurté edhe dicka pér kujtimet e juja t’para, pér
familjen?

Hasan Dérmaku: Quhem Hasan Dérmaku, i lindur me 28 janar 1945-ten né fshatin Shipashnicé
komuna e Dardanés apo ish Kamenicé. Prej babés Hasanit i cili osht’ vra né Luftén e Bujanocit né
mbrojtjen e Kosovés Lindore me 12 shtator 1944. Kur ka shku né lufté baba im, nanés time, prané
nanés time kishte gené edhe halla Sherife. Kish pasé lané amanet, “Nése vritem né lufté emrin nése
lind djalé lenja emnin Hasan, nése lind ciké ckado boni”. Fatmirésisht kom lind djalé e ma kané lané
emrin e babés Hasan. Pérndryshe shkurt krejt mé thrrasin Can, me kétu me atje.

Prej nanés Zahide Korga-Dérmaku. Ajo osht’ prej fshatit Gmicé. Kané ardhé gjenerata e treté, e katért e
nanés qé kané ardhé prej Korcés, kané ardhé ortodoks. | pari i tyne e ka pasé emrin Ili, e kur kané
ardhé kétu s’kané pasé, shkaku i martesave, na ¢oj Ilia u kthy mysliman edhe ka marré emrin Ali. E prej
Alisé deri te nana ime i katérti brez osht. Ata jetojné, kané jetu né Gmicé tash kané ardhé né gytete.

Anita Susuri: A e dini arsyen pse kané emigru né até kohé&?

Hasan Dérmaku: Po kané emigru shkaku i ngatérresave, po, ngatérresave gé kané pasé kané emigrua.
Ni vélla u nalé kétu né, afér Novoberdés. Ni vélla ka shku atje né Gmicé. E ky vllavi qé osht’ afér
Novoberdés, ky masi kétu ka pasé pérreth ortodoks. Tash me siguri a kané gené shqiptaré apo serb
nuk di. Ka kalu, nuk e ka ndrru fené ka mbeté ortodoks. Dijné nga pak shqip edhe e dijné€ g€ jané prej
Korgés po né té shumtén shérbehen né gjuhen serbe. A ky atje osht’, né Gmicé osht’ islamizu.

Nana, nana, plaka Maria, nana llies, Maria emrin ka dalé te djali i vet atje né Gmicé. Rastésisht ka vdeké
atje. Dimér i madh, kéta s’kané pasé ku me cu. Prift s’ka pasé afér aty, kané ra né Méshidé e kané marré
ni prift ortodoks pér me vorros. Ata e kané vorros i thojné ni vend te Varret e Romakéve. Aty osht’ e
vorrosne. Qikjo osht’ ajo.

Anita Susuri: M’tregut pér babén e ju;...

Hasan Dérmaku: Po.

Anita Susuri: A ju ka tregu ndonjéheré nana c¢faré njeriu ka gené?

Hasan Dérmaku: Po ka gené njeri shumé punétor, shumé i moralshém, shumé mirébérés. Pér
shembull vllavi i madh i babés tim, mixha Shaban s’ka pasé djem, s’ka pasé fémi. Vllavi jem Nazifi, i
vogél, né lulak, u ofru afér zjarrit ka ra né zjarr e baba jem prej ngushtimit prej vllavit t'vet as s’u ofru
me hjeké derisa ka vrapu tjetér kush.

Anita Susuri: A keni gené fémi i vetém, po mendoj...

Hasan Dérmaku: Jo, ne kemi gené gjashté véllazér. Kemi pasé gjashté véllazér, uné ma i vogli Nazifi
ma i madhi. Ai gé u djegé pak gishtave. Uné ma i vogli jom edhe ni motér. Tash prej ktyne te tanét kané
vdeké e kemi mbeté vetém dy. Ni vélla osht’ Hasim e ka, Hasimi edhe uné.

Anita Susuri: E pér gat’ betején baba juj ku ka ra a dini dicka ma shumé lidhur me até?

Hasan Dérmaku: Po ajo ka gené lufta, ni front prej i thojné te na Guri i Zi e deri né Bujanoc gati se né
Preshevé. Po jané mundua po nuk ka gené ushtri e rregullt po ashtu vullnetare. Kéta nuk kané pasé
gaq pregatitje as profesionale as armé asi. Po si me thoné me ni gjoks kané déshiru ta mbrojné. Po aty
kané shku edhe jané vra me babén tem tre vet. Dy prej fshatit Topanicé edhe babaiim.

Anita Susuri: Ata kané gené antifashist a po?

Hasan Dérmaku: Po, po. Kané gené anti serb se ata s’kané dité pér ¢ka veg¢ kané gené anti serb, anti
jugosllav. Se kané msu shumé gjaté kohés sé Serbisé, Jugosllavisé sé vjetér, s’kané dashté té mbesin
nén Mbretériné Jugosllave. Se kéta s’kané dité cka domethoné antifashist e komunist, s’i kané njofté
ato. Ve¢ me ni fjalé kané gené antijugosllav, pér qata.

Anita Susuri: E késhtu me Ballin Kombétar dicka nuk kané gené té mbrojtur?

Hasan Dérmaku: Ata krejt kané gené Balli Kombétar, krejt kané gené Balli Kombétar. Me flamurin e
Ballit Kombétar kané luftu ata.

Anita Susuri: Pas vdekjes t’babés a éshté varros...

Hasan Dérmaku: Po, po. Baba osht’ vra atje, me kerr... fshati Térnoc, afér Bujanocit. E baba i qitij
Nexhat, akademik Nexhat Dacit i ka pru te tret me kerr, me gerren e vet deri né fshat.

Anita Susuri: Kom dégju qé shpesh heré nuk kané mujté m’i...

Hasan Dérmaku: Po, po. Ka ndodhé gé i kané vorros aty e jo ai i ka pru. Se i kané pru deri né Térnoc né
shpind e ato, bashkéluftétarét. Aty i kané ngarku né kerr té babés Nexhat Dacit, akademikut edhe i
kané pru deri né fshat. Kom pér kujtim drrasat me té cilat...(emocionohet) Dérrasén me té cilén ka
ardhé baba i vram. Osht’ interesant mas ni viti a dy i kem pasé do mixhollar kané gené vetém prej
babés, ata ndérkohé e mbarun ni sofér prej atyne drrasave. Po.

Kemi ken’ familje me migjollar e me krejt afér 30 anétaré familjes. E nana ime kurré nuk u ulé né até
sofér. Cka osht” ma me randési, ma interesant, mu ni kohé edhe anétarét e familjes s’kané mujté me
m’thirré né emér té babés. A nana deri jom kthy prej burgut té Lepogllavés kurré s’mé ka thirré Hasan,
kurré. Vetém bebé apo bebush. E kur pata ardhé, atéheré isha 27-28 vjet, atéheré s’pari heré m’ka
thirré né emér, Hasan. Qishtu.

Anita Susuri: E ¢faré kujtime tjera keni prej fémijérisé? U kané kohé goxha e véshtiré.

Hasan Dérmaku: Po ka gené kohé e véshtiré, ka gené... ma sé pari ishte, kur kom mujt me dité
kérkojshin tepricat. Ani s’kish dicka me hangér ta lypshin tepricat. Tjetér, merrshin tepricat me leje pa
leje. Atéheré s’kishim me cka m’u ushqy. Si dilke pranvera, i thojshin nifar’ si kokol, si nifar’ bari. Dilshin
e mblidhshin vajzat, ato hallat do t’'vogla népér ara. Mujin mars a né prill. E pérzijshin me miell, qata e
hajshim si... vetém me mbijetu. Véshtiré ka gené.

Tana ‘50-’51-ta ka gené thatési e madhe gé... bukén e ndajshim késhtu me pjesé me hangér e ngope
s’u ngope s’ke pasé tjetér qata. Derisa fillun me shku, véllazrit u rritén e me shku népér Banat me punu.
Atje punojshin e blejshin misér né Banat e me trena e bijshin deri né Bujanoc e prej Bujanocit me kerr e
bijshin né katund misrin. Qatéheré fillum, po.

Anita Susuri: A ju kujtohet dicka prej arméve gé i kané mbledhé?

Hasan Dérmaku: A?

Anita Susuri: Armét...

Hasan Dérmaku: A, po, po. Ka gené aksioni i vitit ‘55-’56. E lypshin ni pushké prej mixhés tem, véllaut
t’babés, plak ai. E kur dojshin me shku... né Hogosht ishte stacioni i policisé. Ai ka gené plak. E pér
mos me rraf ata e morén, u vesh ni vélla i jemi trash, emrin e ka pasé, véllau i dyté Dilaver. Ai me shku

atje e m’u paraqit né emér té axhés.

Po pér fat né stacionin e policisé ka punu ni shok i vilavit, ni Can Rrahimi i thojshin. Hasan po Can i
thojshin. Ai e ka shpétu. Kur e shef flet me ata edhe e shpéton. Do té thoté gé gjoja qé kéta s’kané me

njofté edhe e shpéton véllaun pa hy né dajak. Pérndryshe katér-pesé vet té fshatit, si pasojé e tyne
kané deké shumé herét. E torturave.

Anita Susuri: E qysh ka gené jeta né familje? A keni jetu prapé né bashkési?

Hasan Dérmaku: Deri né ‘58-ten, deri 1958-ten kemi jetua né bashkési familjare. 32 vet kemi gené.
Atéheré tani jemi nda. Na gjashté véllazérit kemi shku me ni shtépi. Dy mixhollar qé i kemi pasé vetém
prej njerkés ata kané shku me ni shpi. Ni mixh, axha i madh, Shabani, ka shku me nipin, me djalin e
véllaut gé ka vdeké prej tifuzit kur u kthy prej frontit gé ka gené né Vojvodiné si partizan. Ai né ‘47-ten
ka vdeké, e ata dy kané shku bashké. Na gjashté vllazén kemi shku bashké.

Anita Susuri: E organizimi i familjes qysh ka qené? Sa keni gené...

Hasan Dérmaku: Po. Po aty ka gené ai axha Shaban ka gené ma i vjetér. Ai osht’ pyté pér ¢do gja. Cka
ka thané, cka u bo krejt kéto. Po ka gené tepér njeri i buté, njeri i miré qé s’u pérzi fort. E ka dité kush
ka gené lavértar ai s’ju ka pérzi. Kush shkon e kur i bjen, kush i ka rujt kafshté, e kur i bjen krejt i kemi
pasé si nifar’ veté geverisje aty, gashtu.

Anita Susuri: E shkolla?

Hasan Dérmaku: E shkollén fillore e kom kry katér klasé ka gené né fshat aty, katér klasé. Ka gené pér
fat e kemi pasé, e kom pasé mésus Sejdi Kryeziun, tash u shpall hero i popullit. Pérndryshe ka gené
bashkéveprimtar i Metush Krasniqit. U dénua dheté vjet burg, 15 vjet burg né progesin Metush Krasniqi
1958-ten né Gjilan. E katér vjet i kom fillua né Hogosht. Té pestén, té gjashtén, té shtatén, té tetén i
kom kry né teté vjecaren, i thojshin atéheré teté€ vjecare, né Hogosht. Se ka gené, i thojshin, shkolla
fillore, teté vjecare ka gené ndame. E tash shkolla fillore po llogaritet teté vjet e nanté, nisoj. Qashtu.

Prej shkollés fillore tani kom shkua vitin ‘61 jom regjistrua né gjimnaz né Gjilan. Po. Po aty kemi
regjistru shkollén po éshté interesant ai ka, né kamé me ecé késhtu trup mos me shku rrugés ka osht’
asfallt sot. Atéheré s’ka pasé asfallt, po trup m’i ra rrugés. Rruga ka qené gjashté oré me udhétu gjaté.
E ¢do... atéheré u mésu axhés edhe té shtunén, s’ka pasé pushim té shtunén.

E si u léshojshim na prej msimit té shtunén shkojshim né katund e i pérgaditshin ato kunatat, se ishin
magjetore, kah gjashté buké. | thojshim mrume gé i kané sillé. Jo pogace po mrume. Ato i merrshim né
shpind e vijshim né Gjilan e gjashté dité e kemi hangér bukén e ftoft deri né té shtunen tjetér kur kemi
shku né shpi. E késhtu me radhé.

Anita Susuri: Domethoné né Gjilan keni jetu?

Hasan Dérmaku: Po, kemi banu né privat, né shtépia private. Po bukén e kemi bajté rregullisht prej
katundit gashtu. Bile né pranveré shpesh heré, koha e nxehté, u myke buka. E kur merrshim me
hanggér, s’kishim gef me pa kah u zgatke myku i mshelshim syté e qashtu, po.

Anita Susuri: Qysh ka gené periudhén, domethoné, jeta aty né qytet tash prej vendit...

Hasan Dérmaku: Na, qyre, pér neve s’pari heré me ardhé n’qytet uné kur jom ardhé m’u regjistru né
gjimnaz. Cka domethoné. Pér shembull, 15 vje¢ kom ardhé s’pari heré né qytet. Kurré pa ra né qytet.
Kur erdhém, na krejt s’dishim... shkum bashké me ni shokun tim bashké fshatar timin ni Ejupin. E
pytém njanin, “Ku osht’ gjimnazi?” Shkum né gjimnaz. Po kur dolém prej klasés té gjimnazit ku e kemi
dhané provimin pranues, kur dolém né oborr apet u habitém se s’dishim cka. Apet u duhke me pyt€ ka
osht’ me shku né gendér. Kur ram né gendér, kah osht’ rruga me shku pér Lepnicé. Se pér Lepnicé e
vazhdon drejt né Shipashnicé. Kemi gené krejt té padalur.

Uné né shkollé t’'mesme kur kom shku, me pantoll té zhgunit, té€ harrnun. Jo me shku... edhe pse ishte
vjeshta, vapé, ne kemi shku me té zhgunit. Me opanga me ato gé kané gené té llastikit. Po ka gené
mjerim po u duhke m’i grah se s’kishte rrugé dalje tjetér. Atje toka ka gené edhe pak ka gené jo
pjellore. Se fshati Shipashnicé gjindet, aty ku pérfundon fshatrat qé i thojné té rrafshit edhe fillon
Malésia e Kamenicés.

Anita Susuri: E ma voné pastaj n’shkollé t'mesme sa keni gené, a ka pasé késhtu jeté kulturore
sociale?

Hasan Dérmaku: Shumé pak ka pasé, shumé ka pasé pak. Se pak kemi gené na. Krejt klasa e paré, e
treté, e katért, krejt 19 vet kemi gené, edhe ni vajzé ka gené. E Gjilanit ajo. Se ajo vllaznit i ka pasé
profesor. Brestovci u qujté, Mehreme Brestovci. Vetém ajo ka gené né klasé me neve. Késhtu gé krejt e
maj mend na si gjimnazista niheré kemi organizu ni dramé. Ata. Krejt mashkuj se s’ka pasé kush me
ardhé prej femrave me lujt rol.

Anita Susuri: Cfaré drame ka qené?

Hasan Dérmaku: Po ka gené pak a shumé, titulli s'mé kujtohet ve¢ ka gqené dicka, ni autori francez e
mu m’rajke me lujté rolin e ni francezit, “Jo vapé, jo a ka ujé me pi”, gito fjalé.

Anita Susuri: A ka pasé njeréz gé kané ardhé me pa?

Hasan Dérmaku: Po qysh jo, qysh jo. Po atéheré me nxanésa me krejt vijshin. Ka gené ve¢ me pa dicka
t’re. Filmi ka pasé po pér neve ishte shtrejt s’mujshim me shku n’filma.

Anita Susuri: A keni shku najheré?

Hasan Dérmaku: Po kemi shku, jemi shku najheré késhtu. Tana u organizojshin shkolla m’i ¢u n’film, a
din. Atéheré pér gjysté ma liré e léshojshin ¢mimin. E gatéheré na shkojshim rregullisht. Po ka ndodhé
késhtu kemi shkua.

Anita Susuri: Cfaré filma ka pasé atéheré?

Hasan Dérmaku: Po krejt kané gené t'thom t’vértetén filma kauboj amerikan (geshé).

Anita Susuri: Western.

Hasan Dérmaku: Po, po western.

Anita Susuri: A keni naj kujtim prej kur keni shku me pa kéto filma?

Hasan Dérmaku: Po qysh jo. Osht’ ai filmi dhjeté dollari i shpum. Serbisht e ka pasé titullin s’ka pasé
atéheré pérkthim. E qujshin Probusenje dolara [srb.: shpimi i dollarit] ku pér shembull ata kaubojt e
gjujn dollarin pérpjeté ky me allti e ¢pon t’u ra. Ato kané gené filma t’hatashém. Shumé kané gené qé
edhe sot m’i pa kisha shku m’i shiku. Se shumé kané fantazi, shumé kané pasé fantazi m’u ¢udit me pa.
Po edhe sot, zaheré n’até kohé m’kané interesu, edhe sot m’interesojné m’i pa ata filma.

Anita Susuri: Desha me ju pyté dicka lidhur me Gjilanin ndoshta e dini...

Hasan Dérmaku: Po.

Anita Susuri: Né Gjilan e di gé ka gené ni tradité pér do festa, do Panagjyri...

Hasan Dérmaku: Po.

Anita Susuri: A keni...

Hasan Dérmaku: Jo. Ka gené i thojshin, kto kané gené u mblidhshin... né té vérteté s’kané gené festa
kombétare pér shqiptaré. Ata i qujshin Spasov serbisht. Shén Spasé. | thojshin Spasovdan, tashi jané
dy, Spasovdan i vogli dhe i madhi. Turgisht ju thojshin panagjyr. Se u bojke treg. A pér ndryshe né
aspektin kombétar s’kané pasé ato dicka. A ata i majshin festa, fetar kané gené. Dita e Shén Spasit, e

gito i mbajshin ata.

Anita Susuri: E qysh u doke gyteti?

Hasan Dérmaku: Po u mblidhshin tregtarét. Ata shqiptarté shkojshin pak se s’e dijshin pér cka,
menojshin qé éshté puné tregu jo dité e shenjté pér ortodoksit.

Anita Susuri: Ato dité tjera gé kané gené si me maskime me... a ju kujtohet?
Hasan Dérmaku: Jo, jo s’ka pasé ashtu, s’ka pasé.

Anita Susuri: Okej. Desha me ju pyté pak pér, domethoné, pér aspektin kur keni fillu ndoshta me u
inkuadru né aktivitete. Si ka lind krejt kjo?

Hasan Dérmaku: Po kqyre, ne sa ishim... kom gené n’moshén thuajse pesé-gjashté vjet, shtaté-teté
vjet kur u léshua ni kusheri prej burgut Meté Nuredin Dérmaku. Ai ka gené i dénun pesé vjet burg.
Pérndryshe ka gené kryetar i Komunés sé Dardanés, Kamenicés né até kohé. Po 1947-ten, Gjon Seregi,
sekretar i NDSh'-sé u ardhé né fshatin toné edhe ka nejt gjashté muj né bunkerin gé e kané pregadit
fshatarét ne malin toné. E ky si kryetar i komunés e ka dité gé osht’ Gjon Sereci aty edhe s’e ka lajméru
né pushtet a ka gené kryetar komune.

Tani kur u zbulu Gjon Sereci me shokté e vet jané dénu... edhe ky osht’ zbulu. E si té tillé edhe pse s’ka
pasé kontakt me Gjon Seregin, ky u dénu pesé vjet i ka majté né gjygjin ushtarak, po. | ka majté ato. E
kur u lé&shu ai prej burgut gatéheré e kemi marré vesh kush ka gené Gjon Sereci, qysh e ¢ka kané bo
kéto, NDSh-ja. Po masanej ka gené, uné kam gené né klasén e shtaté teté vjecare n'orén e gjuhés
shqipe profesor Shaban Geci, profesor i gjuhés shqipe ni kohé. Por ai ishte i pérndjekur politikisht, nuk
e lejshin sigurimi shtetror i atéhershit.

Né até kohé Shaban Geci e kish pasé “Jetén e Re”, gazetén shkencore, “Jetén e Re”. Na lexoj ni pjesé té
romanit té Adem Demacgit, “Gjarpérinjté e Gjakut”. E gaty tana kom dégju edhe pér Bacén Adem né
klasén e shtaté, teté vjecare né Hogosht. Kur na lexoj ni pjesé se jo komplet. Ni pjesé gé ishte botu né
“Jetén e Re”, né klasén e shtaté kom gené atéheré. E tana me to gjithmoné kemi dité€, Adem Demaci,
Adem Demagi e gishtu.

Pjesa e Dyté
Anita Susuri: Ju kur keni ardhé, a keni ardhé né Prishtiné?
Hasan Dérmaku: Po, po. Masi e kom kry gjimnazin kom punu dy vjet si arsimtar né shkollén fillore apo

teté vjecare disi dy vjet, pér me kriju rezerva pér me ardhé me studiu. Vitin shkollor ‘66-'67 kem ardhé
né Prishtiné e kom regjistru Fakultetin Filozofik, katedra e historisé, aty. Kemi gené me shoké qé jemi

! Lévizja Nacionale Demokratike Shgiptare, e njohur me inicialet e saj si LNDSH ose NDSH, u bé njé rezistencé
thuajse totale antikomuniste né Kosové ndérmjet viteve 1945 dhe 1947.

njofté prej gjimnazit. Kétu cka kemi njoftu prej Gjilanit kemi gené shoké té njoftun edhe gé kemi
bashképunu e kemi nejt bashké Skender Kastrati, Asllan Kastrati, Beshir Sherimi, Fadail Thagi, Sabit
Fazliu e shumé e shumé té tjeré.

Tana kétu ka gené ni fat i madh i jemi qé ndérkohé Skender Kastrati népérmjet véllaut té vet Asllanit
osht’ njoftua me Osman Dumoshin né Prishtiné kétu. Tani uné népérmjet Skenderit jemi takua dhe
jemi njoftu me Osman Dumoshin. Osman Dumoshi kishte gené véllau i Ismail Dumoshit. Ismail
Dumoshi né até kohé kishte gené, até kohé derisa ka vdeké, intelektuali ma i madh gé ka gené, qé ka
pasé Kosova. Njeri intelektual, gojéambél, orator, térhjekés, ¢do kénd, ¢do kujt m’i dalé ndihmé si
Ismail Dumoshi, m’doket kané me shku 50-60 vjet s’kané me shétité rrugéve té Prishtinés sikur ai.

Tani ashtu kemi fillu né bisedé e sipér me Osmanin pér cashtje politike na interesonte tana. Veg tana
Ademi n’até kohé ishte n’burg Adem Demaci. Bisedojshim pér jetén e Adem Demacit. Tana kétu
népérmjet Osman Dumoshit jemi njoftu me Selatin Novosellén, llaz Pirevén, Adil Pirevén, Xheladin
Rekaliun, Afrim Loxhén e shumé té tjeré aty. Ndérkohé hajt bisedojshim... se n’até kohé né, né korrik a
né maj té gasaj kohe u majt kétu me nonté a dymbédhjeté, simpoziumi pér 500 vjetorin e vdekjes sé
Skénderbeut.

Ndérkohé mé voné u mbajté plenumi i katért i Komitetit Qendror té Serbisé ku ken’ shumé arrogant
ndaj cashtjes shqiptare. Aty né komitet, né qeveriné krahinore té asaj kohe u mbajtén mbledhje pér
ngritjen e statusit, avansimin e statusit té Kosovés né Federatén Jugosllave. Ku ma kryesorét ishin
profesor Gazmend Zajmi, Ali Hadri, Fehmi Agani e shumé profesor e akademik tjeré. Po nuk shkoj
pérpara. Nuk lejke Serbia.

Atéheré na mendonim se si m’i dhané pérkrahje ni shtytje pér ngritjen dhe avansimin e pozités té
Kosovés né até kohé né Federatén Jugosllave. Boném bisedé pér organizimin e demostratave. Se até
vit ishte viti i demostratave né Gjermani e né Francé e kéto qytete Jugosllave Beograd e Zagreb.
Atéheré edhe na u pérgaditum. Po kjo pér demostrata g€ ishin zhvillu n’até kohé né Francé ato kané
pasé krejt karakter social. Shkas e kané pasé né Francé ku kané kalu pér skej Agjencisé Amerikane
edhe né shenjé proteste qé e bojshin amerikanét né Vietnam, i kané thy dritaret.

Qaty kané thy xhamat e zyret e Amerikan Express. E qaty ka fillu tana demostrata e né krye té
demostratés franceze vendoset ky, i ka udhéheq demostratén né Francé ky Daniel Fon, Daniel Cohn
Bendit. Ndérkohé né Gjermani Rudi Dutschke’ e késhtu me radhé aty. Edhe né Beograd u majtén e kah
mos. Edhe neve po ato u mbajtén né pranveré e ato kishin me karakter krejt social. E na e kishim
karakterin politik.

2 Alfred Willi Rudolf "Rudi" Dutschke (7 mars 1940 - 24 dhjetor 1979) ishte njé sociolog dhe aktivist politik
gjermanii cili, deri sa u plagos réndé nga njé vrasés né vitin 1968, ishte njé figuré kryesore e studentéve socialisté.
Unioni (SDS) né Gjermaniné Peréndimore dhe “opozita jashtéparlamentare” (APO) mé e gjeré e atij vendi.

Ata na e shtyjtém, boném pérgatitje, ata kané gené térésisht pa pérgadit, rasisht i kané fillu edhe me
karakter social. Ndérsa na e kishim me karakter nacional. E pér kéto ndihmén ma té madhe, kuadri
ideor kryesor pér organizimin e demostratés ‘68-tes ka gené Ismail Dumoshi. E na gé jemi dénu, uné,
Hasan Dérmaku, Osman Dumoshi, Adil Pireva, Xheladin Rekaliu, Ilaz Pireva, Skender Kastrati, na kemi
gené kuadér organizativ gé kemi organizu. A me ekzekutu ka gené rinia kosovare, populli, rinia,
sidomos ajo studentore qé ka gené e flakté, e edukune né piképamje kombétare. E késhtu e kemi
organizu.

Mbledhja e paré edhe gé u qit’ ideja e paré, g€ u qit’ aty né shtépiné e Adil Pirevés né korrik té ‘68-ten,
né korrik ‘68-ten né shtépijén e Adil Pirevés. Aty ka gené vetém ai grupi i Osman Dumoshit. Ata gé kané
gené shok ma paré té njofshém edhe g€ ni pjesé kishin gené si kjo rinia e grupit té¢ Adem Demagit, ata.
Ata kané mbaijté né shtépiné e Adil Pirevés pér organizimin e demostratave. Ndérkohé tani uné me
Osmanin, né bisedé e sipér ai m’ka njoftu gqé gishtu kemi pru vendim pér mbaijtje té€ demostratave.
Tana kemi pajtu.

Tash Osmani m’ka njoftu mua, uné Skenderin, Skender Kastratin. Tana mbledhja tjetér u mbajté né
shtépiné e mé voné Xheladin Rekaliut. Masanej kom ardhé kah muji tetor ashtu né Prishtiné né privat e
jom taku me Osmanin edhe kena pru... me Osmanin kemi bisedu te ky Hoteli Union gé osht’ tash.
Pérpara ka gené Union i kané thané, né gendér g€ osht’ tash. Ka thané, “Do té veprojmé né dy grupe”.

Osman Dumoshi me shokté e vet ka pasé organizimin e shkollave té€ mesme, qytetarét kétu se ata ishin
prishtinas gati krejt edhe Podujevén. E uné me Skender Kastratin kemi pasé studentét e fakulteteve, té
shkollés té larté edhe Gjilanin edhe Ferizajin me organizu. Tash mbas organizimeve qé kemi bo, por
gjithmoné, gjithmoné udhérréfyes apo si me thané, timonjer té lévizjes té organizimit, té
demostratave ka gené Ismail Dumoshi. Ai ia ka dhané kahjen kur duhet, qysh duhet, si duhet.

Bile me 20 gusht intervenun trupat ruse né Cekosllovaki dhe e shujtén até pranverén e Praggs, atéheré
Ismail Dumoshi, jo népérmjet meje, népérmjet Osmanit thoté, “Ndalni mos u ngutni, e shohim ¢ka po
bohet”. Se atéheré edhe Jugosllavia filloj m’u frikésu masi rusét intervenun né Cekosllovaki mos po
intervenojné edhe né Jugosllavi.

Atéheré ky Osmani ka gené shumé, ka gené edhe ky si vllavi i vet gesharak. Tha, “Kqyr Hasan”, tha, “se
mos po mundohemi me luftu kundér hijenés serbe e p’e bijmé ariun polar rus” a din, “p’e lajmé niheré
po pushojmé te kqyrim ¢ka po bohet”. Mbas nja ni muj dite, Ismail Dumoshi me shokté e vet, i cili ka
pasé shoké t’'vet t’besushém. Se Ismail Dumoshi n’até kohé ka gené anétaré i Komitetit Komunal té
Prishtinés. Po ka pasé shok t’besushém. Po ka pasé njeréz edhe né komitetin krahinor edhe
udhéhegés krahinor qé kané kontaktu me Ismail Dumoshin. Se ka gené njeri i besés, njeri i fjalés.

Na thojné, ‘Mas ni muji mundeni me vazhdu organizimin se lajmet qé jané marré, s’ka rrezik pér
intervenim né Jugosllavi té Rusis€, Bashkimit Sovjetik’. Po ato mendime Ismail Dumoshi i ka marré

edhe nga udhéheqésia e Shqipérisé. Se Ismail Dumoshi pérvec qé ka pasé lidhje me organet, me njeréz
gé kané gené né rendet kyce né udhéheqésiné e Kosovés ka pasé lidhje edhe me Shqipéri.

Qé ka pasé Ismail Dumoshi lidhje edhe me Shqipériné, me udhéheqgésiné shqiptare e vérteton ni
intervisté e Ramiz Alisé pas lufte qé ka dhané. Thoté, “Pér ngjarjet e ‘68-tés rregullisht ¢do dité kemi
gené té informum si po shkon situata”. Krejt kéto jané shku népérmjet Ismail Dumoshit edhe shokve
t'tij. Até ne nuk e dijmé. As Osmani s’e din qé€ ka gené véllau i tij e le’ mo uné gé kam gené shok i
Osmanit. Pérndryshe ato krejt...

U vendosén, kishin vendos te shpija e Osman Dumoshit me 16 néndor m’u mbajté mbledhja grupi i
Osmanit. Né gat’ grup m’kané ftu edhe mu. Uné me marré pjesé si grup, né emér, pérfagésues i grupit
tim. Po uné kisha me shku né Gjilan me shku me kqyré s’i po zhvillohet situata. Aty ishin té angazhun
pér organizimin e demostratave né Gjilan Asllan Kastrati edhe Begir Qerimi me Minivere Kastratin edhe
Fetije Bajramin.

E thashé, “Osman uné s’kom, se ka me shku pér Gjilan”, atéheré Osmani m’tha mu, “Lej me shkrim ¢ka
ke organizu, ku ke organizu, cilat fakultete, cilat katedra”, thashé, “Osman, ¢do fakultet, ¢cdo katedér,
¢do vit krejt jané t’organizun”. E kom dhané, aty shkrun 165 veté. Pér fat asnja nuk éshté me emér. Se
pér shembull viti i paré, giky, qiky. | dyti Shqipja e kéto... po asnjanin s’e kom ceké me emér ve¢ 165
jané organizatoré tana ata cka i kané ata t'vetit.

Ka thané, “Edhe propozimet”. Né até letér uné i kom shkru, “Kishte me gené miré demostrata m’u
zhvillu me 26 néntor, para se me shku studentét m’u shpérngul népér shpija”. Kom propozua gé, Adil
Pireva pat’ fillu me punu si gazetar, direkt mos me, drejtpérdrejt mos me marré pjesé né demostrata po
me nejt si anash. Masanej mos me ra ai n’burg po népérmjet shkrimit né gazeté gjithé me dalé né
mbrojtje té demostruesve edhe t€ rolit té demostratés.

Po ajo letér tana, até dité gé u bo n'mramje me 28, me 27 kur kané qit’ késhtu me ujé e kané lagé
Osman Dumoshin ajo letér u ngjit pér tesha té Osmanit. Kur u shku Osmani né mramje né shpi, ai s’e
ka pa. | ka hjeké tjerat ajo ka mbeté. Osmani tha, “Me 28 nentor né méngjes e kané arrestu”. Kur e kané
pru e kané kqyré letrén, qat’ letér e kané marré. Qishtu.

Anita Susuri: E qysh ka gené gat’ dité€?

Hasan Dérmaku: E késhtu, tash na me 23-tin, me 23-tin néntor 1968 jemi taku né shtépiné e Selatin
Novosellés. Né até shtépi né emér t'grupit toné kam marré vetém uné pjesé, Osmani ka marré pjesé
me shoké. Aty u vendos Skender Mucolli edhe Ilaz Pireva m’i shkru afishet se kané gené né Fakultetin
Teknik me shkronja teknike. Adil Pireva me pérgadit referatin qé lexohet aty. Referati m’u bo n’dy
kopje. Ni kopje me lexu Osman Dumoshi a uné me pasé kopjen teme né xhep.

Nése pengohet Osmani, plagoset a vritet, se késhtu ndodhi né Gjermani me Rudi Dutschke e plagosén
rand edhe si pasojé e asaj dikur vdiq. Po. E tani ka pasé nja dy kopje. Tana u vendos g€ llaz Pireva edhe
Selatin... aty u vendos Osmani me 27 masdite me gené, me rujt né mes tash ku osht’ biblioteka
popullore aty. Né mes Fakultetit Ekonomik edhe Fakultetit Filozofik ai me kujdestaru, me kqyré ¢ka po
ndodhé.

Uné kom pasé pér detyré me nejt né oborr té Fakultetit Filozofik me shiqu edhe me prit kur t’vijné
Selatini edhe kur t’i bijné me pajton afishet, flamurin edhe parollat. Parolla se afishe s’ka pasé atéheré.
Né até mbledhje te Selatin Novosella Selatini e ka propozua gé demostrata, demostratat né Podujevé,
né Gjilan edhe né Ferizaj té mbahen paradite. Ma sé voni nga ora dy. E pér Ferizaj ka gené, kané qené
shokté tané. Uné, Skender Kastrati, Asllan Kastrati, Beqir Qerimi, Ali Mehmeti edhe ky kusherini i tina
Jakup Mehmeti.

Ali Mehmeti dhe Jakup Mehmeti kané gené ata organizatorét kryesor pér organizimin e demostratés
né Ferizaj. Aty Selatin Novosella ka propozua gé demostrata jo me 26-tin po té mbahet me 27-tin edhe
ata pesé minuta né 04:00, 16:00, 04:00 masdite. Uné aty kom gené né oborrin e Fakultetit Filozofik, aty.
Por, pajtoni me Selatinin edhe me Ilazin ka ardhén dhjeté minuta ma herét, para, po.

Po né gat’ kohé uné ku ka tash ku osht’ kjo bre si me thané, kur del te radiostacionit po ma knej, ku del
policia ku del n’rrugén kryesore qé doket fakulteti. Né gat’ moment dheté minuta e kom pa kur jané
dalé policia krejt si ret e zeza, a din, me blloku. Kur u ardhé Selatini i kom thanég, “Selatin, hajde ma
shpejt se do t’bllokohem”. Ve¢ e dita, filloj, te studentét filloj nifar’, ni lloj paniku. Kur i pané kéta
policing, krejt policiné, krejt me shlema filloj pak ni panikeé.

Atéheré ma shpejt s’e kom prité uné m’u bo pesé né 04:00 po kom fillu demostratén dymbédhjeté né
04:00, shtaté minuta pérpara. Uné e kom fillu. E kom marré flamurin, s’e kom pasé pér detyré uné me
marré flamurin ose m’i pri. Po kur e pashé gé don m’u blloku e kom marré flamurin i pari kom pri, tana
kané ardhé studentét mas meje té tjerét. Kur kemira n’rrugén kryesore i pari jom ndesh me policiné.

Ata serbisht folshin, né té shumtén kané gené policé serbé. “Kthehu te mas”, uné, “Jo”. Aty jom kacafyt
me policiné s’pari. Njénit i kom mshu me shtizé té flamurit. Atéheré m’u kané |éshu tre-katér policé me
pendreka trupit e kresé e krejt. Mu m’kané alivanosé. M’ka shku gjaku pér goje edhe prej hunde edhe
jom rrzu aty. Studentét m’kané ngreh zhag, m’kané qit’ né trotuar m’kané lané aty. Ata kané vazhdu
kah qyteti.

Uné, uné tané demostratén dheté minuta e mbaj ndérmend. Ka zgjaté katér oré, a mu kurgjo s’'mé
kujtohet. Se kom gené i alivanosur. Pas kétij rasti, pas nja dheté-15 minuta kané ardhé nja dy-tre shoké
me m’kapé pér krah edhe kemi ecé me ta ni kohé pak digka. Jom shtréngu pak deri né momentin kur
kané gju ata me armé osht’ vra Murat Mehmeti. Osht’ plagosé Skender Mucolli.

Skender Mucolli m’thoté mu ditén e gjykimit kur kishim pauzé aty, thot€, “Ti Hasan e ke nalé ni kerr me
dhuné se s’”dojke m’u nalé ai, i ke dalé pérpara e na ke shti n’kerr mu edhe Murat Mehmetin. Ata t’'vran a
mu té plagost edhe jemi nisé pér spital”, a mu as s’mé kujtohet ai rast. Ndérkohé Adil Pireva m’ka pa
mu qgé psiqikisht edhe fizikisht i rraskapitur m’ka marré pérkrahésh m’ka cu né shtépiné e Selatin
Novosellés, gé ka gené ma sé aférmi prej gqytetit.

Kur kemi shku gjaté rrugés aty, Adil Pireva e kish pa né brez temin alltiné e tina. Beretké, té Adil
Pirevés. Q€ e kané pasé lané né dugojén e Sabri Novosellés. N€ rast nevoje gjoja se me pérdoré edhe
ato. E tash uné nuk e di kah m’ka ardhé. Adili m’pyté a as une nuk e di kah m’ka ardhé mu alltija e Adil
Pirevés né brez timin. E shkum na te shpija e Selatin Novosellés. Ai Adili e ka marré alltiné prej meje
edhe m’ka lané mu pak me pushu.

Uné si kom pushu pak, nja gjysé ore, kur cohna Adil Pireva s’osht’ aty as kérkush prej familjes. Jam nisé
uné prap kah ora 08:00, para 08:00 e dicka, jom nisé me ra apet te demostruesit. Apet erdha n’veti. Kur
kom ra para teatrit aty studenta s’kom pa aty veg ni kési polic. Si m’kané pa ata, serbisht m’u kané
pérgjegjé, “Ende po kérkon demostrues ti a?” M’u kané léshu edhe aty m’kané rrah. Sa m’kané rrah
nuk e di ve¢ m’kujtohet qysh jom rrézu né pllato.

Masanej gashtu jom cu zhagas jom dalé né Rrugén Ramiz Sadiku. Aty jom taku m’kané taku Bedri
Novosella edhe Selatin Novosella. Pérkrah m’kané marré m’kané cu né shtépiné e tyre. Selatini thoté
gé, “E ke pi ni kafe”, mu s’mé kujtohet. Edhe kemi ra me pushu. Bile kemi ra uné edhe Selatini me ni
krevet. Né méngjes kur po i shoh po flasin milicia po hallakasin shtépijave, shtépijave a din. E uné pér
mos me m’nxan aty si i huj né banesé té Selainit, u ¢cova dola jashté e po du me shku drejt shtépisé té
Osman Dumoshit.

U takova né vllavin e Selatinit, Sabri Novosellén. “Hasan ku je nis€”, thashé&, “Du me shku”, thashég, “me
kqyré cka u bo me Osmanin”, “Jo”, tha, “Osmanin e kané burgosé para gjysé ore”. Tana u nisa me ra kah
ish Rilindja, tash osht’ Ministria e Diasporés éshté aty. Aty ka gené Rilindja aty u botu. Po aty Rilindja u
blloku me tanka. Si prej anés sé epérme si prej anés sé poshtme. E rujshin tankat edhe ushtria.

Atéheré kom hi tash kah sokaku i ngushté, rruga e ngushté kah Shkolla “Elena Gjika” kom dalé né
rrugén kryesore. Aty jom taku né Asllan Kastratin dhe Isa Kastratin. Kemi bisedu aty ni copé heré edhe
kemi vendosé me shku me lypé ku osht’ shpija e Murat Mehmetit. Duke menduar na se tash bohet
vorrimi dikur. Kur kemi shku né shtépiné e Murat Mehmetit, plot shtépia ka genég, oda njeréz.

Na po bojmé pytje, qysh? Tek? Kur do t’bahet vorrimi? “Jo”, tha, “e kena vorros naten”, tha, “Muratin.
Na kané pru policia dhe kané pru urdhér, ‘A po vorrosni ju vet edhe e dini ku e vorrosni apo e vorrosim
na q€ ma kurré s’e dini ku osht’ i vorrost?’”. Tana ata patjetér me shtaté-teté vet aty do kusheri, do
mixhollar e kané vorros Murat Mehmetin. Qaty.

Anita Susuri: E ju pastaj a shkut dikund m’u kontrollu?

Hasan Dérmaku: E jo tash uné prej atyhit uné cka me bo, uné edhe Isa Kastrati vendosém m’i shtyp do
afishe m’i shpérnda pér me bojkotu mésimin deri té lirohen kéta té burgosurit. Se i patén burgosé do
studenta, po. Po s’mujshim me cka, s’ka pasé me cka. E Isa Kastrati me ni bashkéfshatar t’vetin Veli
Begirin e kishin siguru ni maginé, shtypshkronjé gé ka gené tipi i vjetér. Na ka marré uné dhe Isa
Kastratin jena shku né Breg té Diellit atje. Viza-vizé me kété g€ osht’ halla e sporteve atje nalt.

Ka gené shtépiné e ka pasé ni ky Sylejman Ahmetaj prej fshatit Hogosht. Jemi shku né shtépi té tina, ai
na ka pranu. Letrat i kemi shtypé ato afishet na ka siguru Veli Beqiri. Atéheré na gjithé natén kemi
shtypé afishe gé t’nesrit m’i marré m’i shpérnda né Ferizaj né Gjilan m’i marré m’i ¢u t’nesrit. Na i
morém i shtypém ato edhe ia dham Miniverés dhe Fetijes. Se erdhén ato prej Gjilanit me marré pjesé
né demostrata masdite né Prishtiné. M’i cu pér atje m’i shpérnda.

| kané marré ato dhe ju thashé me porosi g€, “Kur t’shkoni né Gjilan ju mos t’asi se po bini n’sy po
jepnja djalit t'vllaut tem Xhavit Dérmakut edhe ai me shokté e vet le t'i shpérndajné”. Ata e kané
shpérnda ni pjesé ku u bo thirrje gé té bojkotohet mésimi me ato afishe derisa té lirohen té burgosurit
politik. Tani gqat’ dité t’'nesrit ka ardhé véllavi jem prej fshatit Hasimi.

U taku shokté e mi qé kané gené organizator té grupit té historisé Anton Sopi dhe Sefedin Balaj. Ka
pyté pér mu, “Ku osht’?” “Kétu pari, po s’e dijmé ku”, “Nése e gjeni kétu te Hoteli Union gaty e pres e
takohemi”. Uné shkova te Hoteli Union u takum aty. Po thoté, “A din cka, me urdhérin e Metush
Krasnigit kom ardhé edhe e kom siguru ni strehimore aty n’katun te ni Ramadan Adil Dérmaku gé€ ju
me ardhé ti edhe Skender Kastrati m’u strehu pér ni kohé t'gjaté”.

Po gat’ dité ve¢ dégjova gé osht’ burgosé Skender Kastrati. Thashé, “Vllavi jem Skenderi osht’ burgosé
a une po insistoj diqysh mujsha me ardhé po ta kqyri”. Se me shku n’kamé s’ma merrke menja, me
shku késhtu me autobus kéta kontrollojshin. Metush Krasnigin, se ish i burgosun politik. Kéta uné e
kom pasé gjaté tané kohés si késhilltar. Ndérsa Osman Dumoshin e ka pasé si késhilltar Kadri Halimin.
E Selatin Novosella masanej ka pasé si késhilltar Hyrije Hanén. Se kta ishin te tané t’burgosur politiké
g€ kishin pérvojé né cashtje té organizimit.

Po véllau kthehet shkon pér katun. Uné kthehem shkoj buj até naté po até vend ku i kom shtyp afishet.
T’nesrit shétis népér qytet edhe mbaj mend, pata shiku ni autobus prej stacionit ku osht’ tregu tash ka
gené stacion i autobusave. Ka gené ni autobus gé e gitke kordonin brenda me mujté me hy atje e me
mujté m’i qit’ kamté aty e me nejt komod. E bojsha mend me gata me shku deri dikund me dalé se s’ke
mujté me dalé prej Prishtinés.

Kur shkova aty e takova ni shok té Hodonovcit ni Beqir Bashén. Ai tha, “Ku je Hasan Dérmaku?” Ai si
ma ka pérmend mu Hasan Dérmaku ata milicia meniheré syté kah uné edhe po mé pércjellshin.

Thashé, “Dola”, thashé, “po shkoj kah qyteti”. Kur jemi ardhé te Hoteli Union ai zaheré ka pasé kété
toki-vokin. Selim Brosha punétor né Sigurimin Shtetnor té Gjilanit. Aty jemi taku me to.

Jemi taku me Selim Broshén edhe po m’thoté&, “Hasan e kom ni puné me ty po hyjmé qgitu né hotel p’e
pijmé kah ni kafe”. Hiném aty. Po thoté, “Kom urdhér me té arrestu”, “Pér cka me mé arresu?” Tha,
“Dyshohet se je ndér organizatorét kryesor té demostratave”, p’i thom uné, “Keq genke i informun”. Jo,

po, jo.

Po uné né xhemperin qé ka pasé ni jaké té kthyne i pata shti do afishe, t’i kom kah t’shkoj m’i shkepé.
Ai ishte né até ané té tavolinés uné né kété ané té tavolinés. Uné niheré po flas me fjalé t’buta derisa i
nxorra ato kadale prej aty edhe prej késaj e i léshova n’toké. Tani i thashé, “Jo bre Selim kurgjo s’kom
bo”, bohet s’hohet. “M’u ¢u”, thashé, “Nuk ¢cohna”.

Ai thirri me toki-voki miliciné. Erdhén dy kompanjolla njona te dera njona te dritaret e bllokun. “Cu”. E
urdhéroj policiné hinén policia po m’thojné, “Durté larté”, a din serbisht “Ruke u vis” “Ne cujem za to,
Nuk ndi pér até”. M’kapén me zor m’i vun prangat n’doré m’shtinén até kompanjollén e drejt né polici
me Selim Broshén. M’dorézoj aty né...

Anita Susuri: Né Prishtiné?

Hasan Dérmaku: Po né Prishtiné. Ai u kthy. Até naté m’kané lané t'qeté me pushu se edhe ata vet
kishin gené zaher t’lodhur. Tani ka fillu marrja n’pytje. Po ¢ka osht’ ma kryesorja gé gjaté hetimeve,
gjaté gjykimit krejt me ni ményré u ndi, u ndi sikurse instruksionet e Ismail Dumoshit se qysh m’u sillé
gjaté hetimeve, cka me fol€, mos me pranu ¢cka osht’ dicka armigésore.

Pse? Se harrova me ceké. Referatin qé e ka pregadité Adil Pireva ka gené pak ekstrem. Q€ ditén e
gjykimit pér neve kishte me qené shumé i rrezikshém, ish marré si inkrinues shumeé. E ka korigju Ismail
Dumoshi. Po gaq e ka korigju né ményré profesionale, né ményré diplomatike qé kurgjo s’ke mujté me
vrejt gé ka dicka armigésore.

Sot e késaj dite ka shumé njeréz qé pyesin, “Qysh u pregadit aq miré?”. Kur shkova aty ka gené ai, po i
harroj, kryeshef tha, “Shkruje ni biografi gitu kah e qysh e tek”. Uné e shkrova ata kur p’e merr ai ata qé
e kish marré té€ Osman Dumoshit letrén edhe po i krahason, a din, shkrimin. Thoté, “A i ke dhané naj
letér Osman Dumoshit ti?” Thashé, “Jo”, “E qiky i kujna osht’?” Thashé, “E jemja”. U zu qgé letra jeme,
s’kisha ku me shku ma. Qaty.

Aty ka gené si pér shembull uné kom pasé si¢ thashé edhe ma paré Gjilanin edhe Ferizajin. Po me
instruksionet e Metush Krasnigit, Mumin Kastratin e pat’ caktu, ish i burgosur politik i fshatit Hogosht
me pércjellé gjendjen para bérjes sé demostratave. Se a po ka dicka a po ndihet, a po hetohet, a po

zbulohet dicka. A pér Kamenicé uné shkova, e kom pasé Mehmet Rudullin, drejtor i gjimnazit té
Kamenicés.

Kur shkova né Kamenicé ai kishte gené né mbledhje té komitetit. Kur dul prej komitetit po i thom e
kom ni puné qgishtu gishtu. Ai u habit tha, “A e pe prej kujt dola? Prej Komitetit Komunal”, thashé, “E
kom urdhér prej Metush Krasnigit me ty me bisedu pér kété cashtje”, “A miré”. Kemi shku né drejtori té
gjimnazit edhe kemi bisedu. “E ki pér detyré me pércjellé a po ndégjohet fjala, a po zbulohet dikush, a
po thoté dikush edhe me shku ditén e shtuné né Gjilan kur t€ mbahet demostrata me pércjellé si po
zhvillohet”. Ai pranoj.

Késhtu gé né ni ményré edhe pse kemi gené té ri po me instruksionet e Metush Krasniqit kemi dité m’i
organizu. Edhe organizimin po edhe me pércjellé situatén rreth organizimit me njeréz té besueshém
gé kérkush nuk ka dyshu gé ata bojné ni vepér té tillé. Po. E ky ishte Mumin Kastrati ishte i dénun po ky
miqté i kishte né Pérlepnicé. Pérlepnica ish gati ngjit me Gjilan. Ka mujté me thané gé te miqté e me
marré vesh si po sillet situata. Qashtu ka shku.

Pjesa e Treté

Anita Susuri: E pér burgun gé fillut me tregu sa, a kané zgjaté shumé hetimet?

Hasan Dérmaku: Kané gené nja... po kqyre, na jemi burgosé né dhjetor, gishtu né dhjetor, e né prill ka
fillu procesi gjygésor. Jemi dénu uné, Osman Dumoshi... Osman Dumoshi i pari, uné i dyti, Selatin
Novosella, Adil Pireva me kah pesé vjet burg. Skender Kastrati edhe kéta tjerté Afrim Loxha me katér
vjet, me tri vjet edhe me dy vjet. Ndérkohé gjyqi suprem masanej na ka hjeké nga ni vjet cka kemi gené
katér, pesé kemi ra né katér sa kemi gené aty. Tre kané ra né dy, katér tre, e tre né dy gishtu.

Anita Susuri: Ju prej peséve né katér [vite burg]?

Hasan Dérmaku: Po, prej pesve né katér. Po na ka muji maj uné, mua, Selatin, Osman Dumoshin, Adil
Pirevén edhe Selatin Novosellén té lidhur me pranga me tren kétu e deri né Nish na kané ¢u né burg né
kapedon, shtépiné ndéshkimore té Nishit. Aty kemi fillu me vujt dénimin. Ni muj dité kemi gené si
thoné né até dhomén provuese me t’cu te mjeku, te psikologu. Kur jemi dalé aty e kemi gjeté Ramadan
Shalén, ni i burgosun poliitk i grupit t&¢ Adem Demagit. Me ta kemi nejté gjaté.

Ndérkohé ata e bonén me ndrru vendet se puna kishte, puna ma e randé. Sidomos pér Adil Pirevén. E
cun aty ku bohet terja, terja e ktyne pjeséve té kadave [vaskave], bojleréve. Aty ishte temperaturé e
padurueshme. Adili e pat’ refuzu e patén cu né geli. Ndérkohé edhe Selatinin i kishin pasé thané me
lajmru né raport pér me cu n’qgeli. Aty né geli... e atéheré uné, Osmani dhe Selatini vendosém me
organizu grevén né Burg té Nishit.

Aty e organizum grevén. Na bashkangjitén edhe kéta tjerté qé ishin pér vepra tjera. Se ni Qazim
Kabashi i Gjyrakovcit, Sheré Berisha i Kacanikit, ni Uké i Vugiterrnés, plot, plot. Prej atyhit na
shpérndatjen. Na ¢un népér gelia. Qelia ish beton. Uné si shkova aty, i ri. E datha ni képucé e vnova né
koké edhe njo te kryt edhe m’kish pasé zan gjumi qashtu né beton. Kur kah dreka e prunén bukén, uné
bukén s’e mora. Ishte e nanta dité€ e grevés.

Kur mas dreke kah ora tre gishtu a katér e celén derén. “Hajde ec, mathu edhe ec”. Kur dal m’cun te
porta kryesore. Aty e pashé até sandekén e drunit gé e kishim na, aty te dera. Kur e pashé edhe Shaip
Berishén edhe Ukén prej komunés sé Vugiterrnés. Na hypén né kompanjollé na tre edhe ata katér
policé. U nisén. Na s’e dishim kah po na cojné. Kur shkum né mramje né terr té akshamit u kthym né
Mitrovicén e Sremit né burg aty. Bujtém aty ni naté, e boném ni naté edhe aty e prunén bukén, s’e
hongrém. U bo veg e dheta dité.

Na nisén tani hajt. S’e dishim ku po shkojmé se e mbyllt krejt ajo. Kur shkum kur p’e shohim aty
Kapedan, a diné Burgu i Stara Gradishka né Kroaci. Aty, Ferat Uka, e lan Ferat Ukén aty e mu e Shaip
Berishén prapé pérpjeté. Ku me na cu, t’u ra terri i mramjes, né mramje né Lepogllavé. Pérte Zagrebit,
pérte Varazdinit. Tana e kom kalu pjesén ma t'madhe atje.

Anita Susuri: E qysh ka gené atje burgu? A keni punu a?

Hasan Dérmaku: Kena punu, po, po, teté oré kemi gené t'obligun me punu simbas rendit shtépiak. E
¢cka osht’ ma kryesorja kur kemi dalé ditén e gjykimit na kétu tash me siguri Ismail Dumoshi pércjellté
fialté. S’e di s’mé ka thané kéta askush. Po ka gené ni Qerim Gashi g€ ka punu né punté e brendshme
né Prishtiné g€ e ka njoftu Osmanin gé ¢ka do t’jeté armigésore mos me pranu gé ka pasé géllim
armigésor demostrata e studentéve. Pse? Sepse efekti u arrit né kulminacion e tash osht’ kryesorja ju
me kalu me burg sa ma t’vogél.

Kur kemi hy na né gjykim aty, Osmani diti me inskenu ata, kishe u cum u pérgafum na te tan’, kishe
ishim mérzit. Osmani gaty ka thané, “Hasan kurgjo armigésore mos pranoni”, késhtu kadale. E tani ju
kena pérmbajté qasaj gjaté krejt procesit. “Jo, jo s’kena pasé na géllim armigésor ve¢ kemi kérku qé
edhe Kosova me pasé statusin e republikés sé shtaté si republikat e tjera né kuadér té Federatés
Jugosllave”.

Anita Susuri: Po thoni edhe t’u pasé parasysh kéta ndoshta ju kané lehtésu [dénimin]?

Hasan Dérmaku: Po qysh jo. Se ata mos ta kishte pasé korigju Ismail Dumoshi até referatin edhe mos
na t'ishim shpreh gé kena pasé géllim késhtu, késhtu na bashkarisht ishim dénu me burgim ma
t'randé. Po krejt kéto merita e Ismail Dumoshit edhe né korigjimin e referatit po edhe ata qé e ka ¢u
népérmjet Qerim Gashit. Se Qerim Gashi ka gené hetues i Osman Dumoshit. Kéta duhet me pranu.

Osman Dumoshi tregojke kur shkum né kapedon né Nish tha, “Kur e jepsha deklaratén, e lexojshim ku
e pajke gé dicka ka elemente gé té réndojné”, thojke, “jo po e prishim, tjetér fleté p’e bojna”. Vet Qerim
Gashi shkojke né WC tinza e kallke letrén se jo me l€shu, e bojke shpuzé krejt e léshojke aty edhe e
léshojke ujin. Ka gené... edhe pse ka punu né sigurim ai ka gené njeri fantastik, po.

E tash uné gjithé mendoj qé népérmijet tina Ismail Dumoshi e ka njoftu até e ai Osman Dumoshin gé na
gjaté procesit mos me pranu gé demostrata ka pasé karakter armiqgésor. E gitash kéto harrova kéta. Pér
me lexu letren até referat prej grupit t€ Osmanit ka gené i caktun Osmani, prej grupit tim uné. Po kena
pasé pér detyré m’i njoftu Osmani ni shok t’vetin, t’grupit t'vet uné njo t’grupit tim.

Uné e kom njoftu Skender Kastratin gé ni letér, ni kopje e referatit e kom uné n’xhep, se nése pengohet
Osmani ose plagoset, vritet sikur Rudi Dutschke né Gjermani atéheré me vazhdu me lexu uné. Po kur
kom gené uné i pa afté, uné thashé gé as pesé-gjashté minuta, dheté minuta s’e maj mend. Tash
Skender Kastrati e ka dité g€ uné e kom kopjen n’xhep. Skender Kastrati ka ardhé e ka marré kopjen
prej xhepit tem edhe ka dalé te optika aty afér teatrit e ka lexu. E ka lexu ni pjesé Osman Dumoshi po ju
ka marré zani edhe e ka vazhdu letrén e ka lexu Skender Kastrati.

Kur kom shku me Shaip Berishén né Lepogllavé edhe aty kéta policia e kapedonit té Nishit, e kishin
marré bukén ato konzerva me veti. Kur zhdrypém prej kompanjollés sé policisé, aty na rrethekun
policia kroate e burgut. Dymbédhjeté, 13 veté e bonén si shpalir’. Kur zhdrypém na lidhén me pranga,
ai Shaipi ka gené shumé, pér vrasje ka gené i ndjeri po shumé ka gené trim i madh. Po i thoté ni polici
Nishit, “A p’e merrni bukén?” Ai u kthy ia shajti bukén, “Cetnikve”, tha, kshtu, kshtu ua bofsha bukén e
cetnikéve.

Ata policia e Lepogllavés ma t€ civilizun ata s’ishin msu me ni késhtu. Na morén na cun atje, na shtinén
né dhomén e pranimit aty. Ndérkohé... e ata policét e Nishit kané bujté até naté aty. E Zefi, Zef
Kacginari, se di, ka qené kangé ajo qé e ka vra kondukterin né Zagreb qé ka gené. Ai kishte gené
kuzhinier se gat’ profesion e ka pasé edhe né liri. | pyté ata policiné e Zagrebit, té Lepogllavés. “Cka
jané kéta?” “Kéta”, tha, “Zef jané policé té shtépisé ndéshkuese té Nishit po kétu i kané pru”, thoté, “nja
dy bashkévendas tu po ishin t'rrezikshém?”. A din, se Shaipi i shaijti.

Tash ishte ve¢ ajo dhoma e pranimit ishte né até manastirin e vjetér qé sistemi jugosllav e kishte
shndérru né pjesé t’burgut. U dashke me shku na ¢ka ishim né dhomén e pranimit gé u dufke me nejt
nga ni muj dité. Shkojshim me marré atje bukén ku u bojke te kuzhina kryesore atje ku ishin pavijonet.
Kur Zefi e porosit njénin thot€, “Qyre nesér le t'vien ata qé kané ardhé prej Nishit”. Kur po na thojné,
“Hasan”, thoté, “cu Hasan. Ni kuzhinjer ka porosit me shku njani ju sot me marré bukén”, se shkojshim
me rend. “Hajt po shkoj une”.

® Eshté njé formé ndéshkimi trupor qé iu shqiptua ushtaréve dhe té burgosuréve pér krime pak a shumé té rénda
gjaté luftés. Né botén peréndimore, kjo metodé u ndalua né shekullin e 19-té.

Kur shkova po i thoté atina, “A giky?” “Po” po thoté, “Qita”, “Po”. Mé mori ngryk. Kishim kontajnera,
kishim kontajnera gé me ble dicka-digka. Kish pasé ble keks e ato krejt, sheqer e krejt. Kese, tinza na
shtini ku e shtijné bukén pér té burgosur e shtini edhe ata pér mu edhe pér Shaipin. Se kur shkum atje
na tri dité veg keks se fyti ish ngushtu. Se na u bo dheté dité gé s’hongrém buké s’mujshim me pérbi
bukén. Po me keks edhe me ¢aj e pérsheshim aty edhe e hajshim. Zefi na ka shpétu.

Kéta tané kohén Zef Kaginari ka gené shpétim pér neve dyve. Se kur vishin véllezérit e mi né vizité né
Lepogllavé u kthejshin né Zagreb te vllavi i Zefit gé ka pasé burektoren aty e lejshin kah pesé mijé
denar. Ai gé ka pasé kantinén, ai ish njoftu me até vllavin e Zefit edhe me Zefin. Shkojke né Zagreb, ai i
merrke pesé mijé denar pare késhtu. A mu m’i dhante pesé mijé denar bona té€ kapedonit. Tana uné si
me thané si zotni jetojsha. Cka pagujshin aty gé punojshim po edhe gé i merrsha kéto. Késhtu gé Zefi
nonstop deri né ditén e fundit kurré atij hakit s’muj i dalim.

Derisa ka vdeké para dy vjete gjithmoné kemi gené mik shpije. Cka osht’ ma kryesori, kur jom martu
uné masi jom dalé prej burgut e kom thirré Zefin n’”dasmé ka ardhé. Po cka osht’ ma kryesorja arriti
mas 40 vjete me prit edhe kur u martu djali, edhe né dasmé té€ djalit ka gené. Interesant.

Anita Susuri: E sa i pérket vizitave qé i pérmende ma herét...

Hasan Dérmaku: Po.

Anita Susuri: Sa ka gené véshtiré pér familjen me ardhé deri atje?

Hasan Dérmaku: Ka gené véshtiré. Lepogllavé uné t’'thom t’'vértetén nana vike né dy-tre muaj po larg
nana 70-80 vjeg. U dufke dy-tre autobusa m’i ndrru, né Zagreb, né Varazhdin. Ka pasé aty... i thojsha
nanés, “Pse bre nané po vjen? Mos u mundo”. Po se kisha pasé dité cka osht’ djegia e evladit, kur u
bonén fémija mi atéheré e kuptova gé s’ka mujté pa ardhé e ngrata. Vishin.

Anita Susuri: Sa kané zgjaté zakonisht?

Hasan Dérmaku: Tri vjet e gjysé atje, ni oré.

Anita Susuri: Ni oré?

Hasan Dérmaku: Niheré kam nejté uné né grupén C. Aty e ke pasé 30 minuta si dénim. Ni vjet m’kané
majté né grupén C vetém vet me ni dhomé edhe s’kam pasé t'drejté as me shku n’film askund, vetém

n’puné edhe n’'dhomé. Aty e kom pasé 30 minuta vizitén. Masanej m’kané git’ né grupén B tana e kem
pasé ni oré vizitén.

Anita Susuri: E qysh i kané nda kéto grupe?

Hasan Dérmaku: Po kané gené me koridore né pavijone. Se ai burgu kishte qené katér krah te dy kraht
banesa. 365 dhoma i ka pasé burgu kah tri metra gjaté ni metér e 20 gjon, po. | ka pasén 47 javé sai ka
viti a 50, gaq dhoma ma t’'mdhaja. Dymbédhjeté muj gag dhoma ma t'mdhaja edhe ni biblioteké gé ka
gené ma e madhja. Ai Burgu i Lepogllavés ka gené i marum né kohén e Maria Terezés kur ka gené ajo
mbretéreshé e Austro-Hungarisé.

Anita Susuri: A osht’ maru pér me gené burg?

Hasan Dérmaku: Burg, burg, burg, burg. S’ka pasé aty.

Anita Susuri: Qysh ka gené tani ma, a ka pasé ma dhuné fizike a dhuné psiqike?

Hasan Dérmaku: Jo, jo. Ti dhunén fizike, psigike e kem pasé gjaté hetimeve a si té shkojsh né
kapedon, jo, s’ke pasé. Vetém nése bon probleme t’cojné né geli t’cojné né ato po jo.

Anita Susuri: E kur keni dalé prej burgut a keni dalé né daté té sakté?

Hasan Dérmaku: Po né daté té sakté. Une jom burgosé me 1 dhjetor po ishte festa, ata né Lepogllavé
pér mos me hupé me nejt ai kujdestar, ai bre edukatori qé kom pasé uné. Ai mé léshoj mu me 31
dhjetor, a din. Shkaku qé ai me shku dikund pér festé, po. Erdh vllavi i madh atje m’ka prité né
Lepogllavé e tani bashké kemi ardhé knena me autobus.

Anita Susuri: Qat’ naté, domethoné, ni naté pérpara gé keni dalé a keni nejt dikund apo...

Hasan Dérmaku: Jo, jo kemi ardhé drejt né Zagreb né Zagreb kemi hypén né autobus e né Bujanovc
kemi zbrité. Prej atyhit né Bujanovc te shpija.

Anita Susuri: Keni lajméru ndoshta?

Hasan Dérmaku: Po, po, i kemi lajméru.

Anita Susuri: Deshta me ju pyté, pérmendet filma aty. E keni pasé kohén edhe kur éshté shiku filmi?
Hasan Dérmaku: Po. Né Lepogllavé atje ¢do javé kemi pasé edhe film. Atje e kemi pasé sallén e filmit
ka gené veg. Aty s’ka pasé ndalime kemi pasé té drejté gjithkush me shku n’filma aty. Bile m’kujtohet

ka gené java e filmit shqiptar. Tre filma jané dhané, tri javé nga ni film. U dhante filmi, “I teti né Bronz”.
Ai m’kujtohet, giky filmi.

Anita Susuri: A ka pasé shumé té burgosur politik shgiptaré aty?
Hasan Dérmaku: Jo, jo. Krejt kemi gené shtaté-teté vet shqgiptaré krejt.
Anita Susuri: A ka pasé edhe té burgosur tjeré politik té vendeve tjera?

Hasan Dérmaku: Po ka gené, kroaté ka pasé aty. Po, po, po ka pasé kroaté. Ka gené ni, ky Vinko
Knezheviq, ai ka gené i dénun dy vjet e gjysé. Po tana dul ma herét, ai shkoj. Me até jemi shognu. Ka
gené ni prift aty po ka gené ni, ata e kishin pasé dénu si Stjepan Vegle. Ai kishte gené me piképamije
religjioze adventist. Uné e disha réndésiné, a din, qysh e kéto. Tana non stop ka nejt me mu.

Po ata e kané dénu vetém pse ka maru fabrikén e prodhimeve t€ pllastikés Sllavenska Pozhegé. Tana e
kané dénu pse ke maru kéta? Nanén e ka pasé hebreike, nana tij ka shku né Ameriké edhe kur ka shku
ky ministér i financave té Jugosllavisé me lyp kredi atje. Ai lobi hebreit ka pasé fjalén kryesore, kjo e
martune, nana e ktina, se i ka pasé dekeé ktij Stepanit herét pér ni jahudi se vet jahudi. E kané blloku
kané thang, “Jo, s’i japim kredi Jugosllavisé se ka marré njerin pa faj”.

U ardhé ky né Jugosllavi edhe ktina Stjepan Vegles i ka ardhé me dalé né rigjykim. Nuk e kané gjyku po
ia kané ba i ndérprehet dénimi. Ndérprerje e dénimit sa mos me thané gé me pranu dénimin. Po ai u
l&shu. Siu léshu kry ni javé dite e kané qgitén, kané bo ndeshje e kané myté ata me gjithé gru. Ai ka lané
dy fémi. Eduard edhe Alan i ka pasé fmija. E nana e vet vjen prej Amerikés m’i vorros kéta dy. Ata i
thojné g€, “Nané, babi ka pasé ni shok shqgiptar né Burg té Lepogllavés”. Nana e tij, plaka ma ¢on mu ni
paketé edhe ni letér. Paketén ma dhané a letrén s’ma kané dhané.

Anita Susuri: E cka ka pasé né paketé? Si...
Hasan Dérmaku: Po gjéra ushgimore, gjéra ushqgimore.
Anita Susuri: A keni mujté ma me rikontaktu?

Hasan Dérmaku: Me to jo. Se ai i ka marré fmijen se kané gené 12-13, 13-14 vjet, i ka marré meniheré
né Ameriké ata. Jané shku né Ameriké. Po ai si u dalé ai Stjepan Vegle prej burgut meniheré ia ka ¢u
vllavit tem Hasimit, ni letér me ardhé né Zagreb e kemi avokatin ma t’forté me bo ni lutje me liru
Hasanin ma sé shpejti. Bile ai né bisedé e sipér thoté, “Ka pasé vizité”, se gruja tina mu masi g€ atjeu
botua Kurani né gjuhén né kroate né ‘70-ten u pérkthy. Tani gruja tina ma ¢oj né emér té vllavit Kuranin
kroatisht. Biblén edhe jetén e Krishtit.

Uné i lexojsha. | di shumé kéto cashtjet fetare. Ai kishte gef me m’bo adventist. Adventare simbas
gjuhés latine, riardhja e Krishtit. Kur m’i murré mu shénimet Hasan qysh tek e krejt ia kish pasé dhané
grusé t'vet Verés kur u ardhé n’vizité. Kur po m’thoté mu i gzushém, “Cka?” Thashé, “Pata sukses”,

“Cfaré suksesi?” “Ja dhashé”, tha, “grujes biografiné tande e ti shkon tash si t’shkojsh n’shpi tash rri nja
tre muj vjen né Zagreb né kishén adventiste e ki biografiné e ata t’'marrin té ¢ojné né Francé me kry
kursin pér adventist e me pérhapé adventizmin népér boté”,

Po, “Miré bre Vegle, po kush...” thashé, “Ata e financon Amerika”. Na atéheré ishim marksist-leninista,
ishim kundér amerikanéve. Po ¢faré po s’dojsha me ia prish qgefin (qeshé). Qishtu ka gené. Po valla.

Anita Susuri: E pastaj kur jeni kthy mas burgut si ju kané prit né shpi? Si ka gené?
Hasan Dérmaku: Po né shpi shumé miré, shumé miré po qysh jo.
Anita Susuri: A ju kthyt jetés ju?

Hasan Dérmaku: Po ju kthym jetés. Ata tjeré vllaznia kishin pasé pérparu, kishin pasé ble traktor,
kishin bo pasuri. Qe une pér shembull s’kisha problem pér... tana u martova. Né ‘73-ten me 29 korrik.
Zefin e kom pasé n’”dasmé aty edhe ata shokté e burgut aty.

Anita Susuri: A ka gené problem pér shembull me gjeté nuse po thom pér ni ish t’burgosun politik?

Hasan Dérmaku: Po. Po me at€ ne gati se patém fillu qysh para burgut. Po masi mbajta burg uné i pata
cu fjalé gé a din mos prit. Po jo ajo ka prité edhe gishtu. Sot jemi me gat’ gru. Ajo rrobagepése éshté
me profesion.

Anita Susuri: Pastaj ju aktivitetin e keni vazhdu?

Hasan Dérmaku: Po na, qyre, tana masi erdha kétu né konvikt aty, ndérkohé ke Kadri Osmani ish i
burgosun politik. Erdh Xhafer Shatri. Xhafer Shatri e pruni ni hartim t’ni vajze té shkolles, né shkollé té
mesme né vitin e katért té gjimnazit. Emrin s’ia di Grajcevci mbiemrin. Po e lexon aty. E kishte pasé ni
pérmbajtje patriotike aty. Po i thom, “Xhafer, s'osht’ kjo interesant”, “Miré”. E la gaty. Kur u shku ai, e ka
lané te uné. Uné s’e kom pa g€ ka mbeté te uné.

Kom shku n’shpi n’fund t'vitit edhe i kom marré skriptat e mija krejt e jom shku n’shpi. Gjaté verés kané
ardhé sigurimi. U shkepén do afishe kétu né Prishting, jané shkepé. Xhafer Shatri e kéta, grupi i ktyne,
kéta studentat e ri. E pat pérfundu viti shkollor. Ata kané dyshu qé kom pjesémarrés, jam pjesémarrés
né ato. Kané ardhé né katun né Shipashnicé n’krye me, policia me Naip Hoxhén.

Kontrollun n’shpi edhe e gjetén gat’ hartimin. Ata e morén edhe mé morén mu né burg né Gjilan. Uné e
disha se kush e ka pru edhe kush e ka lané te uné po s’e pranojsha. Thojsha, “Ne kemi pasé”, nime ni
kusheri u martu e thojsha qé, “dikush u ardhé natén e ka lané me géllim edhe ju ka lajméru juve se ma

ka pasé inati”. Nejta katér muj né dénime mé dénun me ni vjet pér gata. Mé léshun né burg né liri. Se ka
gené ateheré ligji jugosllav deri né pesé vjet léshojné m’u mbrojté né liri, mbi pesé vjet nuk t'léshojné.

Ende pa asi neve na burgosén pér procesin e montun té ‘75-tes. Grupi me Adem Demagin, Osman
Dumoshin. Krejt neve na burgosén. Ky ka gené proces thjesht i montun edhe kryesisht kundér Adem
Demacit, Metush Krasnigit edhe neve katér-pesé ‘68-tes se gjoja pshtum lehté. Ajo ka gené. A si
pretekst n’até kohé patén qit’ dy-tri here afishe grupet e studentéve. A kur kané qgit’ herén e paré Xhafer
Shatri ka gené.

M’thirri mu Xhafer Shatri n’banesé t’tina ka gené népérmijet djalit t'vllavit tem Xhavitit m’u taku. Uné e
disha g€ ai i ka qgit’. Po m’thot€, “Cka po ta merr menja ty pér kéto afishe qé jané shpérnda?” Uné t’u
mos i dhané atij gé p’e di kush i ka qit’ e pse po qitni thashé, “S’di Xhafer”, thashé, “uné kom bisedu,
kemi bisedu me Metush Krasniqgin edhe ¢do aksion gé osht’ ma i vogél se demostratat e ‘68-tes ka me
pasé pasoja shumé t’randa a efekt zero”. Kshtu i pata thané.

Po kéta edhe niheré vazhdun edhe derisa erdh kétu... Titoja si thashé qatéheré né prill pak pérpara. Ai
dha urdhér gé me gené vigjilent kundér armikut té brendshém. Tana n’até kohé né Mal té Zi patén
mbyll ni grup malazez a serb qé u qujke né kry me Boshkoviqin, profesori i historisé né Fakultetin
Filozofik ktu né Prishtiné. Ai u qujke Partia e Re. Kjo, po, Partia Komuniste e Re. Edhe ata i burgosén. E
tash me na bo si barabar edhe na burgosén, po.

Aty jom mundu pér kéto shkrimet, gito, shénimet. Krejt me i déshifru me emér pér emér. Qito i kom
pasé torturat ma t'mdhaja. Kom pasé tortura pér Metush Krasnigin. Se me Metush Krasnigin na kemi
shku te Adem Demaci se Adem Demaci banonte te Shkolla “Elena Gjika”, aty i ka pasé nja dy dhoma.
Baba i atij Hetem Ramadanit. Aty ka banu Adem Demagi. Me Metush Krasnigin dy heré kemi shku mas
darke t’u mendu gé kérkush s’po na sheh. Ata krejt e kishin pasé pa.

Folshim me Ademin po pér cashtjet politike. Ademi, Adem Demaci thojke, kéta, Ademi edhe Metush
Krasnigi asnjani ideologjikisht nuk kané pajtu. Adem Demaci thonte, “Derisa t’'mos fiton revolucioni
socialist né Ameriké edhe né Europé nuk ka, s’kem si shlirohemi”. Ndérsa, Metushi thojke, “Pa u forcu
Shqipéria pak edhe pa na ndihmu Amerika, jo socialiste jo komuniste po kapitaliste, na s’mundemi
m’u shliru”. E kétu nejshim na kah tri-katér oré. Kur dilke Metush Krasnigi né WC mu m’thojke Baci
Adem, “Hasan, kot e ke me kété, kurré s’mujna me bo marksist-leninist”. Ju dhimke gé so
marksist-leninist (geshé). Qata.

‘76, ‘75 edhe ‘76 ka gené totalisht pér neve, pér Ademin edhe Metushin. Qé kané dashté edhe Metushin
se Metushin uné kom shfletu, s’kané pranu, se e dishin qé edhe e kom pasé késhilltar gjaté
demostratave edhe kemi gené te Ademi kemi bisedu edhe non stop jemi shogéru po... a pér Ademin
njéni kish, aty, prej grupit tjetér qé u dénu n’até kohé ka deklaru gé, ai ka deklaru pér Ademin, s’du me
hi n’até ané. Tjetér kush ata le ta... po. A Metushin, po.

Tana ka pasé dy raste, ja ka gené edhe Osmani né até tubim te Skenderi, jo vllavi i tij tjetri i treti
Shemsiu. Uné kom thané, “Jo, ata asnjani s’kané gené”. U dufté dicka me pranu pér me pshtu digka
tjetér ni t'madhe. Se e patén bo katastrofé shtépijen e Skender Kastratit, vet edhe dy vllaznia.

Anita Susuri: Ju thaté gé ju kané izolu kur ka ardhé Titoja...

Hasan Dérmaku: Po, po. Kur ka ardhé Tita...

Anita Susuri: Kur ka gené ajo?

Hasan Dérmaku: ‘74-ten, po ‘74-ten.

Anita Susuri: Veg disa dité ka qené?

Hasan Dérmaku: Pesé dité nejta aty, po, gaty.

Anita Susuri: A pat’ aty naj...

Hasan Dérmaku: Jo, jo kurgjo. Bile kané gené t’'u ma ndértu shpiné kétu né Prishtiné e Selim Brosha
prej Gjilanit me ni shok m’kané marré prej ktuhit e m’i vun prangat. “Po s’po iki bre”, thashé, “Jo ma
miré t’jemi t’sigurt”. Kétu e né Ferizaj e né Gjilan. Pesé dité nejta, mas pesé dite mé lirun apet erdha te
shpija.

Anita Susuri: ‘75-ten pastaj.

Hasan Dérmaku: ‘75-ten giky grupi gé thashé procesi i montun.

Anita Susuri: ‘75-ten pastaj qysh ka vazhdu?

Hasan Dérmaku: Ka vazhdu derisa na kané... malltretime t€ hatashme.

Anita Susuri: Pér sa kohé&?

Hasan Dérmaku: Po pér pesé-gjashté, katér-pesé muj, po.

Anita Susuri: A ju gjykun pastaj?

Hasan Dérmaku: A?

Anita Susuri: A u gjykut pastaj?

Hasan Dérmaku: Po, u gjykum tana dolém u gjykim. Tana u shpérndajtém né kapedome. Mu m’cun né
Idrizové. Tana mas nja tri-katér vjete gjoja se me ni amnestion u lirova une. Tana erdhén te uné Metush
Krasnigi e Sali Kryeziu, Tefik Geci. | tregova si u zhvillu procesi. Ky Metush Krasniqi edhe ky ka gené si
Osman Dumoshi shumé ka pasé lidhje né ¢do shtresé té atéhershme té udhheqgésisé edhe té popullit.
“Po i dijmé”, tha, “krejt”, tha, “dashté e pa dashté ju keni gené té gjykum. S’ka pasé fjalé, m’u gjyku
edhe hi¢”. Pse? Aty ka dhané emér...

Qyre, té gjithé, neve na, neve formalisht na cojshin para gjyqit neve SUP-i na dénojke, SUP-i ta caktojke
vjet sa me gené, po. E masi kom dalé prej burgut erdh Metushi tha, “Dajko”, se e kom pasé Metushin
edhe dajé babe, tha, “mos u sill kah fakulteti, mujsh me ndrru profesionin”. Tana uné shkova né degén
e ndértimtarisé drejtimin e hidros, i dhashé né Obilig. E mora kété titullin udhhegés i instalimit té
ujésjellsit dhe kanalizimit. Kom punu né montazh té Kosovés gjaté aty kom punu. Po. Derisa na gitén
prej punés atéheré.

Pjesa e Katért

Anita Susuri: E pér m’u punésu a keni pasé problem?

Hasan Dérmaku: Po u dufke me shku me marré pér inkuadrim, po. Enti pér inkuadrim gé je i lajmérun
aty. Uné s’kom gené i lajmérum ka gené ni Berisha i Matiganit. T’ram prej Malésisé té Kamenicés atje.
Ka gené burré i miré. Vllavi e kish pasé njofté até. Thoté, “Le t'vijné se uné ia léshoj fallc”, hi¢c edhe pse
s’kom gené. Tana mé pranun kétu né montazhé si punétor fizik. E tre-katér muj a gati ni vjet kom gelé
kanalle punétor fizik. Po ndérkohé e thashé provimin hidro-teknik né Obilig edhe mésova projektin
tana kom udhéheqé punté népér objekte e kah mos.

Anita Susuri: Domethoné deri né vitin ‘90 keni punu?

Hasan Dérmaku: Po, po. Derisa na kané qit’ prej pune. Tani me ni shok e blejtém ni bager né Slloveni.
Kemi punu 18 vjet ortak me até shokun. Izet Rustolli prej Dumnicés té Vugciterrnés privat kemi punu
tani kom dalé né penzion.

Anita Susuri: E né vitet e ‘80-ta qé€ kané gené...

Hasan Dérmaku: E né ato vitet e ‘81-shes na me urdhér té Metush Krasniqit, se ¢do gja jemi konsultu

me ta. Bile Metushi ‘82-ten u zgjedhé kryetar i bashkimit, kur u bashkun grupet né Gjermani pér me
kérku republikén shqgiptare né Jugosllavi u zgjedh kryetar i atij grupi Metush Krasniqi, ka gené né

Prishtiné. Na vijke gazetat “Zéri i Kosovés”, e cka u botojke né peréndim vijke aty. E me Metushin tana i
marrshim i lexojshim.

Po Metushi ish né banesé kétu, m’i dhajke mu dikund m’i shti. Uné kisha oborrin dheté€ ari. Dikund m’i
pshtjellé ato edhe m’i shti n’dhe nashta vjen koha najheré i botojmé te tonat si album. Po atéheré
s’kemi dité. Uné né najllon edhe n’dhe ajo lagéshtia shumé edhe jané prish s'di sa. Vetém katér
ekzemplaré kané mbeté pa u prishé. Qata katér ekzemplaré ia kom dorézu Selatin Novosellés. E sot
jané né Bibliotekén “Adem Demaci” gé u themelu aty, po, qata katér ekzemplaré.

E ku osht’ te ‘81-shi as Metushi as uné s’kemi pasé gisht né organizim té€ tyne. Tana Metushi, Metush
Krasnigi ka gené ai... se uné pér mu pér shembull Ismail Dumoshi si¢ osht’ Géte, Volfgang Géte pér
gjermanét qé ka gené demokrat né Gjermani edhe iluminist i popullit gjerman europian gashtu ka
gené Ismail Dumoshi pér Kosovén. Ka gené me té vérteté edhe demokrat po jo iluminist po ka gené
nacionalist. Pa, kombtarisht se nacionalisht jo me i urrejt kombet tjera. A Metush Krasniqi pér Kosové
mu ma ¢on mallin si Bizmarku, m’i bashku po ky ka gené ma... (qeshé), po, e qashtu.

A si... intelektual edhe patriot si Ismail Dumoshi... patriot edhe intelektual si Metush Krasniqi ka me
shku shumé kohé s’ka me pasé rast me shétité rrugéve té Prishtinés. Te dyté kané gené, secili né
profesionin e vet, secili né até, ka pasé... E ai vet Metush Krasniqi m’ka thané, “Dajko, masi uné s’e kom
dité kush osht’ n’geto, kush osht’ organizator s’mundét me ndodhé dicka né Kosové pa gené uné i
njoftun”, thoté, “e rri larg”. E s’jemi pérzi na.

Vetém mas pérfundimit té demostratave, uné isha né Gjakové né teren. Hydajet Hyseni kishte pasé
gené kétu ni kohé kishte pasé nejt ni kohé kétu né ilegalitet. Ndérkohé népérmjet dajés t'vet Sejdi
Kryeziu lyp m’u taku me Metush Krasnigin edhe me mu. Vjen Sejdi Kryeziu i thoté shoges teme me
gjithé djalin e vllavit Xhavitin edhe ai gé ka gené n’burg i dénun politikisht m’lypin mu. Ajo Bahtia
gruja jeme thoté, “Jo, ai osht’ n’teren. T’hanén ka shku deri t’shtunén nuk vjen”.

Po neve gé na ndodhi ni havari, a kishte m’u bo pranimi teknik. Shtunén dhe té dillén s’na lanén me
ardhé kena vonu edhe dy javé pa ardhé te shpija. Metushi ish taku me Hydén, po. A uné kur kom
ardhén po m’thojné kéta Xhaviti erdh gishtu, “M’u taku”, tha, thashé, “Ani bre s’ka problem”. Kur mas
dy dite u burgos Hyda e s’kom pasé mundési m’u taku.

Ka genén kétu ni Ismail Maligi officer ushtarak né Ushtriné Jugosllave, po aktivist ng, aktivist i miré né
Organizatén e Lidhjes Komuniste mrena ushtrisé. Ai kishte pasé ra n’kontakt, nuk e di se qysh, me
Ismail Dumoshin. Po Ismail Dumoshi qaq ka gené si magnet, a din, dhe i ka pélqy Ismail Maliqit, ai
n’uniformé, gaq tepér sa ish mahnit Ismail Maliqi.

E kur shkon Ismail Maligi ka pasé motrén prej Hogoshtit, motrén e ktina Ahmet, kétij bre, Sylejman
Ahmetit gé thashé gé kemi shtypé afishet né shtépi té tij. Shkon né Hogosht te familja, te kusherit e

shoges. A Metush Krasniqi i ka pasé dajté Ahmetovit né Hogosht. Aty takohet Metush Krasniqi edhe ky
oficeri Ismail Maligi. Kéta zhvillojné bisedé e né bisedé e sipér i tregon pér Ismail Dumoshin ky Maliqi
gé ka nejt Metushi edhe i tregon gé&, “Jom mahnit, qysh osht’ ai njeri kaq i zoti”.

la shpjegon Metushi krejt biografiné e Ismailit edhe mirren vesh. Ky Maligi thoté Metush Krasnigit
thoté, “Metush nése uné marr vesh népérmjet organeve partiake né ushtri gé po pérgaditet burgosja e
njé njerit té€ réndésishém né Kosové apo té ndonjé grupi té njoftoj ty edhe Ismail Dumoshin. E ju duhni
me ia bo garen m’i gitén jashté, m’i largu”.

Atéheré Metush Krasnigi vjen m’thoté mu, “Qysh e ki punén me Zef Kaginarin?” A Zef Kaginari, vllavi i
Zef Kacinarit edhe familja Kaginari e kané pasé qit’ jashté, kété bre, ia kom harru emrin, e qujshin
Emiljo Kastrioti prej Vugiterrnés, ata kané qit’ ni t’burgosur politik prej Zagrebit ata me paret e veta e
kané qit’ jashté. Thashé, “Ti Baca Metush mos ki gajle”.

Tana e pata marré uné, pér shembull, nése duhet dikond me git’ me ¢u deri né Zagreb me ia dorézu
familjes Kaginari ata me qit’ jashté. A Metush Krasniqi né rast nevoje me ¢u deri né Sarajevé me dorézu
te Hil Lleshi. Metush Krasnigi ka gené atéheré i mobilizun si anétaré i Rinisé Komuniste Jugosllave. Ata
serbisht e qujshin SKOJ* a din. E kéto kur shkun e ¢ojné né Prizren né Prizren e caktojné me gené né
koridor ku kané gené t’burgosun Nue Pérlleshi e Marie Shllaku, Bernadin Llupi, prifti i Pejés e késhtu
ata tjerté.

Aty ndérkohé ky fillon bisedat me Marie Shllakun, si¢ thashé ma paré. Ky insiston del népér fshatrat kur
ka pasé pushim me lyp njeréz kush ka mundési me ardhé m’u bo dhjeté veta a sa t’bohen gé Marie
Shllakun uné e nxjeri prej burgut kur jom ndrrim, uné e léshoj prej burgut. Po s’ka mujté me gjeté asi
njeréz, nga frika e madhe. Po ka pasé autoritet Metush Krasnigi né fshatrat e besimit katolik edhe né
Prizren edhe né Zagreb qé jané shpérngul.

Ky Hil Pérleshi gé ka jetu né Sarajevé, u shpérngulé prej Kosovés edhe ka pasé lidhje u njoftu sa ka
gené né burg Metushi, sa ka gené t’burgosur aty Marie Shllaku ky Ndue Pérlleshi gaty jané njoftu me
Hil Pérlleshin edhe ka pasé shogni prej kétu né Sarajevé.

Anita Susuri: Po du pak m’u kthy te arrestimi i ‘75-tes kur keni gené né Idrizovée?

Hasan Dérmaku: Po.

Anita Susuri: Si ka gené atéheré?

* SKOJ u themelua né Zagreb mé 10 tetor 1919 si njé organizaté politike e rinisé revolucionare, e cila ndoqi
politikén e Partisé Socialiste Punétore Komuniste té Jugosllavisé.

Hasan Dérmaku: Atje ka gené, aty ka gené né Idrizové ka gené Rexhep Mala, Njazi Korca edhe grupi
tjetér gé u dénun n’qat’ kohé, Ajet Rukiqi. Po Ajet Rukiqi ishte [éshu ma herét. Po kishte gené edhe do
gé jané tetovar. Rafiu ka gené me grupin e vet. Elmazi, Rafiu aty kish gené né Tetové. Aty jemi shognu.
Po uné ia pata detyru vetit m’u sjellé sa ma miré, u bona si, po... vetém e vetém me dalé sa ma herét e
me iké me dalé n’peréndim edhe m’u drejtu g€ krejt jané pa faj, pa faj pjesa ma e madhe.

A kéta ni pjesé kané shkepé afishe po s’e pranojshin kéta, dorén n’zemér. A kané shkepé se i di ata. Po
kur dola ata e pané gé s’mé interesonte. Po ndérkohé i prunén do pér ngatérresa prej Kosovés aty. Ata
lypshin me zor me ardhé m’i kthy kha né Prishtiné. Né Kosové atéheré s’ka pasé shtépi ndéshkimore
sikur tash gé éshté te Istogu atje te Dubrava. Ata bonén problem i cun né geli. U kapen me polici. Ata
maqgedont té pa shpirt, kurgjo s’jané serbét cka jané magedonét né raport me shqiptarét. Se fundrrina
e sllavizmit jané maqgedonét.

Atéheré tana gaq i malltretun njéni ish pér pérdhunim me t'thané té drejtén a njani pér vrasje. Qata pér
vrasje thuhet se kta prej jashtit e kané organizu gé digysh, po. Tana ata dy i mytén né kapedon. Po me
¢’fajésu vetén dojshin me lidh me Rexhep Malén dhe Njazi Kor¢én. Po uné e porosita né vizité vllavin gé
me shku te vllavi i Rexhep Malés me ardhé me mé marré mu déshmitar gé s’osht’ e vérteté qé kéta
kané pasé lidhje me ata. Se u frikésojsha qé mos po i gesin. Po kéta s’e bonén ni gja té tillé vetém e
morén Njazin edhe Rexhepin i transferun prej atyhit. Tani mbeta prej kosovaréve vetém uné aty me ata
tetovarét me Rafi Alilin e Elmaz Elamzin e kané gené edhe do tjeré.

Anita Susuri: Domethoné kéta gé i paskan vra, gé i kané myt né burg nuk kané gené pér...

Hasan Dérmaku: Jo, jo s’kané gené.

Anita Susuri: E qysh kané dashté me lidh me...

Hasan Dérmaku: Po pér me shfajésu drejtoria ata policia vetén, gjoja se jané lidh me t’burgosur politik
kéta po i shtijné a gé lidhje s’kishin hig.

Anita Susuri: Domethoné sa keni gené ju n’burg paska ndodhé gajo...

Hasan Dérmaku: Po, po, po. Njo ka gené prej Decanit, komunés sé Decanit e njo ka gené qitu kah
Dobraja e Madhe qitu po.

Anita Susuri: E vitet e tjera tash né krahasim me vitet né burg gé keni gené ma herét qysh ka gené ky
burgu knej? A keni pasé€ edhe aty naj aktivitete a dicka?

Hasan Dérmaku: Jo s’kom pasé aktivitet. Masi kom dalé prej atuhit vetém kom punu. Me Metushin e
kemi, me Metush Krasnigin me Sejdi Kryeziné kemi pércjellé gjendjen, a din, pak a shumé politika si po

zhvillohet po. Se Metushi n’qat’ kohé e pat’ punu shpijen kétu né Dragodan e uné pata marré ve¢ sa me
gené me to kishe po punoj me bisedu, e punojsha ujésjellsin e kanalizmin te ai. Ka dy muj ka zgjaté ai,
vetém pér até.

E prej atyhit tani i merrsha gazetat, prej Metushit, i shtisha nifar’ thesi ka pasé aty na dhojke me pasul
se ai gjejke pasul shumé e gaty i mshefke. E prej atyhit i ¢ojsha te shpija jeme i shtisha n’dhe ato. Po
ato mjerisht shumé ekzemplaré si prej anés sé poshtme si nalté kané dekompozu se prej lagshtisé.
Vetém kéta né mes qé kané gené nja tre-katér ekzemplaré. Tana i pruna né Shoqaté te té Burgosurve
Politik e i murr Selatini i ka shti né bibliotekeé aty.

Tana masanej qé mos me pasé na aktivitet Metushin e morén né ‘85-ten e burgosén. Prej torturave
t'mdhaja, prej torturave t’'mdhaja ai vdiq. ‘86-ten e l&shun. Ata e léshun Metushin sa mos me deké né
burg se ai s’ka pasé ma jeté. Bile kur kom shku n’vizité edhe te shpia me vizitu shkojsha shpesh. Djali i
vet Mithati ka gené mjek. Po i thom, “Mithat, qysh po ta merr menja?” “Jo”, tha, “ditét i ka té numrune
baba jem”. Ai vdig me 15 tetor ‘86-ten. Ismail Dumoshi u smu prej kancerit vdiq ‘88-ten.

Po qat’ vjet Ismail Maligi oficeri e hetun ata qé osht’ po punon pér ¢ashtje kombétare edhe t’u shku ka
gené né pushim kétu né Kosové. T'u shku pér atje pér Beograd ia kané qit’ shleper e kané myt me
gjithé gru, Ismail Maligin aty edhe ni djalé m’duket. A kur ka dhané radio gat’ dité lajmin g€ u myt né
fatkeqgési gjoja se té komunikacionit Ismail Maliqi tre oficer té Gjilanit kané gené né Hotel “Kristal” aty.
Ni dajé i jemi ka punu né Binacka Moravé ka gené me shpiné me kta afér. “Ata te tret”, tha, “u gzun. Bile

porositén edhe ni pije. Me ner’ me thané, ‘Shkoj ni muti madh’, u gzun”, tha.

Anita Susuri: E ju t’u i pa krejt kéto ngjarje, kéto qé kané ndodhé plus edhe u acaru edhe ma shumé
ngjarja politike, ¢cka ka gené domethoné vendimi i juj? Gjendja juj n€ ato kohé?

Hasan Dérmaku: Po né ato kohé, né ato kohé, kqyre, se né até kohé kur fillun kéto shkatérrimi i
Jugosllavisé, se gata dashta me pérmend. Ni Dragan Simiq e ka shkru ni libér “Titoja fenomen i
shekullit”. Né até libér shkrun, pérveg tjerash, ministri i punéve té brendshme té Jugosllavisé né até
kohé Lupce Samonikovo, magedon, se ka gené me rrotacion me ardhé.

Kur e lajméron, kur shkon e lajméron, raporton te Tita pér situatén e sigurisé né Jugosllavi 1971-ten
deklaron edhe thoté se pér demostratat e ‘68-tes né Prishtiné té studentéve e kané dité jo vetém
studentét po e kané dité edhe Késhilli Komunal i Prishtinés edhe Késhilli Krahinor. Po kurgjo s’kané
marré deri n'momentet e fundit. Qashtu osht’. Po krejt kané gené aftésia e Ismail Dumoshit me shokté
e vet t’'u organizu.

Tash nuk p’e di nashta ka pasé edhe me funksionar t’larté té Komitetit Krahinor po me disa po. Kéta e
shkrun ai Simiq, ai qé shkrun libér pér Titon. A Raif Dizdareviqgi shkrun thoté, me ngjarjet e ‘68-tes né
Jugosllavi, né Prishtiné Kosové, u dité qé Jugosllavia ka me u shkatérru...

Anita Susuri: Prej ‘68-tes.

Hasan Dérmaku: Po, po. “E kemi pasé krejt té kjarté, Bilo je nama sve jasno, e kemi pasé té kjarté qé
Jugosllavia ka me u shkatérru”. Kur filloj tash m’u shkatérru Jugosllavia prej Sllovenisé... Serbia s’ka
gené pér Slloveni, e ka pasé, Serbia e ka pasé Kroacijen e né jug te poshté. E atéheré kur filloj né Kroaci
ky ka gené profesor i shkollés sé mesme ushtarake, Anton Berisha né Zagreb. Ai né lidhje me kta
kroatét, me Tuchman edhe ¢ojné lajme gé né Ferizaj, gé né Kosové me hapé frontin e jugut.

A pér neve ka gené vdekje. Se me leju Tuchman m’u liru presioni i Serbisé e Serbia m’u angazhu ma
tepér pér Kosové. Vijné... uné punojsha né Ferizaj ujésjellés e kanalizim. Vijmé tre vet prej Ferizajit
n’krye me Rexhep Ismanin gishtu, gishtu na ka ardhé lajmi prej Zagrebit. Thashé, “Po gaboni, ky lajm
osht’ tragjik pér Kosovén”, thashé, “shkoni se vi té dillén”. Shkova aty u shpjegova ku qysh tek edhe
nuk lévizén. Se t'fillojshin gat’ kohé sa ishte lufta né Kroaci me fillu te na frontin e jugut, na ishim
shkatérru. Pse? Ktu ka gené niheré politika e peréndimit m’i shkatérru sllavét né mes veti si vllazén. E
na kemi gené si ni jetim, ni nip jetim m’u nda.

E kur ka fillu ktu te na lufta né Kosové ktu s’kom marré pjesé né UCK se i kom pasé do vjet. Bile Isa
Kastrati masi u vra Doktor Leci, Isa Kastrati né Matigan e mur familjen Lecit. Uné shkova pér
ngushélime te familja e Lecit e nejta sa nejtém. Dolém kah ora 10:00 me ni dhomé t’vogél e po thoté
Isa Kastrati, “Hasan”, thot€, “e kom vendosé me dalé né UCK”, po thom “Isa Kastrati, ty familjarisht”, se
mixhollarét e tyne njo ju ka vra né ‘46-ten ‘47-ten ni mixh, dy i ka pasé n’burg pérpara, “ti si student
kurré s’té kané lané rahat. Ju si familje jeni UCK prej ‘47-tes. Mos le”, se edhe fmité i ka pasé ma sé keqi
prej krejtve katér fmi krejt prush. “Rri né logjistiké ma tepér kontribon”, “Ani tha”. Deri né ora 02:00
kena bisedu.

Prej aty mé pércolli mu. Uné isha né Lagjen e Spitalit. Tha, “Bisedojmé edhe niheré”. Mas dy dite e prun
ni gru t’kusherinit kishte pasé sulm né koké. Isha nja katér-pesé dité t’u e bajté né spital. Vdiq né spital
e cum na pér Shipashnicé. Patjetér me ¢u uné edhe me nejt pak nja katér dité ngushéllimi. Kur erdha
Isa Kastrati kishte dalé né mal. E disha gé... edhe si ka dal Isa Kastrati né mal Muharrem Pllanés, mikut
té Isa Kastratit i kom thané, “Zoti t’lashté shnosh se trimériné qé ka Isa Kastrati ai i gjallé nuk kthehet
n’shpi”, edhe gashtu i ndodhi. Po.

Sa kemi gené ktu na, uné Abdurrahim Kelmendi, Miki i Isa Kastratit, Muharrem Pllana. Kjo bre, ni mjeke
ka gené, ia harrova emrin. Aty kemi gjeté pak t’holla pak ilace e i kané cu ata. la kané dorézu Fehmi
Lladrovcit. E ky, ky bre, Muharrem Pllana ish prej asaj ane pérte Sibovcit atje ma ka pasé kontakt me
té.

E i pata thané Muharrem Pllanés, “Muharrem Pllana dije se tri lloj lufta zhvillohen sot n’boté. Lufta
gurile, frontale, gurile edhe fetakombli. Lufta frontale, na s’kemi fugi né ményré frontale me luftu me

Serbiné. Lufté gurile nuk jemi vend si Vietnami pérskej detit kurré mos me pasé boré e dimér. Kur vjen
dimri te na kah kané me shku ushtarét, duhet kta me llogarité. Lufté fetakombi qé e boni Izraeli né
‘67-ten kundér vendeve arabe edhe ata s’mujna me bo na po duhet me pasé parasysh kta lufta guerile
po gjithé me pasé parasysh kur vjen stina e dimrit kah me...”, po.

Po qgita ia ka pércjellé atyne. Qita ia kom thané edhe Isa Kastratit. Bile Isa Kastrati tha, “Po dal gé me
térhjeké frontin edhe kah komuna e Kamenicés”. Kjo éshté né hartén gjeo strategjike ushtarake. Kur
Serbia humb né lufté ajo térhiget kah veriu. Po nése né Grykén e Dérlicés atje né Serbi bombardohet
mbyllet ajo udhé, atéheré udha alternative éshté Shkup, Bujanovc, Srep, Kamenicé, Tuxhevc edhe hin
né Serbi. Kjo ka gené rruga alternative ushtarake osht’ e njoftne. Kta kané tentu se uné gjaté luftés kom
gené n’katund kom iké se Lagjen e Spitalit e shprazen krejt. Uné me djalin. A shogja me dy vajzat u
shku né Magedoni ka nejt. E kshtu veg¢ cka kom dhané udhézime a pjesé nuk kom marré.

Anita Susuri: E kur ka gené... prej dités gé kané fillu bombardimet ju jeni largu a ma herét?

Hasan Dérmaku: Ja, kur kané fillu bombardimet me 28-tin mars. Me 01 prill morém vesh se, se familja
erdh... gruja ime ka gené prej unazave, gérrbaft ka shku. Ka ardhé te djali vllavit ktu né Dragodan, né
Lakrishté. E tana prunén vendimin krejt m’i qit’ prej atyhit. | kané marré i kané qit’ i kané cu pér
Magedoni. Jané strehu ni katund rrethi i Gostivarit atje. Kané kalu sikur me i pasé pasé ata prind edhe
sot e asaj dité ne shkojmé e vijmé me até familje.

Uné me djalin, djali i ka pasé 16 vjet mbetém ktu. Hiném né ni podrum e maskum me dru me ata ni
podrum te vllau. Po thané qé€ ka thané ushtria gé duhet m’u largu krejt kété lagje me Ishu. Tanaj jemi
shku na ktu, uné, vllavi, uné me djalin, vllavi i katért ai, Njazia ni kusheri edhe ni djalé i tina. Ai ishte ma
i madh djali i tina. Ktu e kah Novoberda atje kemi kalu. Ni naté kemi kalu né Marevc né shkollé té
Marevcit kemi fjet, ni naté né Krilevé te do teze. Ni naté kemi fjet te do daj né Gmicé e tani kemi mrri né
fshat né Shipashnicé.

Aty né fshat na kané prit jashté miré ata kusherit e krejt bashkéfshatarét. Sidomos vlen m’u pérmend
ktu kur jom nisé, uné pare atéheré ke nal puna. Po qgiky shoku Abdurrahmon Kelmendi m’i pat’ dhané
mu 750 mark, “Le t'gjinden n’xhep”. Me gato marka uné e kom kalu... s’kishe nevojé po kryesore m’u
kané gjind gqato qé m’i ka dhané Abdurrahim Kelmendi, 750 mark. A ndihmén ma t’'madhe ma kané
dhané kusherit si Sudollahi, Nebihu gjithé fshatarét. Cdo kund kemi pasé ni darké, ni sillé krejt jemi
end.

A ka gené ni penzioner i Zvicrés, ni Ali Veli Dérmaku, ai kishte pasé pare shumé. Kur u... u tutke jo po
vijné policia, jo s’po vijné. Ai tha, “Kgyre Can”, tha, “uné i kom 100 mijé franga t’palune te shqipja.
Habimin edhe kété kusherinin kérkush s’i njeh ktu, po ti masi je, ke gené i burgosur politik ndoshta
kané shénime me ardhé me rretheku katunin ty t’marrin, po ti pér pare mos e le. Qe pare sa t’dush, gjej

njeréz me t'qit deri né kufi t&€ Magedonisé”. Ai ka tregu shumé miré. A djali i tij Shabiu ka gené i dénun
politikisht si ushtarak né procesin e Sarajevés, po.

Ai, ky, Ali Veli Dérmaku tha, po i thashé, “Uné baci Ali ge ni muj e gjysé jom népér kusheri te ju krejt, me
bo me ardhé ata me m’lypé mu s’osht’, ‘Po a ka gené te ju?’ ‘Po’, ‘Ku osht’? Kta i malltretojné. Ma miré
po flijohna pér krejt kta se me ma pa sherrin kta”. Megjithése ai tha, “Pér pare mos e le”, tha, “sa t’dush.
Tani m’i kthy”,

Anita Susuri: E n’fshat a ka pasé digcka?

Hasan Dérmaku: Jo, jo. Erdhén m’i bo do regjistrime kush sa kané mbeté. Po ato i bonén gjysé dite e
shkun a s’jané kthy se e pané gé u nénshkru marréveshja e Kumanovés, e kshtu.

Anita Susuri: E ku jeni kthy ju...

Hasan Dérmaku: A kur kané hy ushtria, po, né do shpija po do kané bo... sei kané pa prej kodrés jané
hi népér oborre t’u e mshef dukatin e grave lira a din. Si kané ardhé, “Qiti”, “Jo s’kem”, i kané rreh kah
pak edhe ju kané marré gata i kané plagkit.

Anita Susuri: E kur jeni kthy né Prishtiné né banesé te ju...

Hasan Dérmaku: Shpi kemi pasé. Qysh ka gené, se vllau i dyté mbet me gjithé gru. Ai tha, “Uné po
bohna kurban e s’e Ishoj ktu m’u bo cka dojné”. Ai kur erdh po ish mush bari si shkret ish bo krejt. Tana
kur u ardhé gruja ktu mas ni javé dite u bo operacion te Telal Gjinolli ktu prej unazave.

Anita Susuri: Qyteti qysh ka gené?

Hasan Dérmaku: Qyteti ka gené... po gzim ka gené, gzim ka gené.

Anita Susuri: Po mendoj kshtu damet materialet?

Hasan Dérmaku: Damet jo, ktu ka gené bombardimi i sekretariatit e gito ktu po a ktu mrena n’qytet jo
s’ka pasé.

Anita Susuri: Deshta edhe pak m’u kthy te vitet e ‘90-ta qé€ thaté na kané qit’ prej punés atéheré...
Hasan Dérmaku: Po.

Anita Susuri: Qysh ka ndodhé gajo dité?

Hasan Dérmaku: Po erdh ato, po ke kryetari i sindikatés Hajrullah Gorani e organizoj me 03 shtator
mos me punu as ni shgiptar mos me shku n’puné. Kta mezi pritén si pretekst. Krejtve na qitén prej
punés. Aty ishte ni, pak a shumé, s’di pse u bo gajo gashtu po... se tani ata i prunén njerézit e vet. Po.
Cdo kapital gé e lishim népér firma gypa e qito krejt i merrshin ata i ¢cojshin népér Serbi a kah i
¢ojshin... po jané detyru. Kur u kthym tana ma s’kishe cka me punu aty. Po e marré montazhén se
tjerat s’e di, po i njejti rast ka ndodhé. Kur u kthym s’u kthyn nja pesé-gjashté vet s’kané pasé cka me
punu se ende s’u ¢elé puna gé me punu, gishtu.

Anita Susuri: Pastaj ju vet e keni...

Hasan Dérmaku: Po vet.

Anita Susuri: Deri né cilin vit jeni penzionu?
Hasan Dérmaku: Deri 2007-ten gishtu.

Anita Susuri: 2007-ten po. Miré, zoti Hasan nése doni pér fund dicka me shtu nése keni harru dicka me
thané ose doni me ceké.

Hasan Dérmaku: Jo pér momentin kurgjo. Mendoj gé i kom pérfshi, s’paku 95% i kom pérfshi té
gjitha. Dicka harron njeri po s’osht’.. me gené qaq me randési s’e kisha harru po digka ndoshta ndonjé
imtési ka mbeté. E shoh gé situata pér ne shqiptarét kurré ma miré s’ka gené. Do e bojné kijamet, do
asi. Po pér neve osht’ shumé miré kush e kupton politikén.

Dertin e inatin ma t’'madh e kom tek ne mos pajtimi i partive politike te na, kjo mé shqetéson. Jo pér
tjetér, qysh po dijné kshtu kaq prap, vetém xhelozi. E bon ky kta, uné s’pranoj. Pa marré parasysh a
osht’ interesi i Kosovés a nuk osht’. Qata pak a shumé. Po mé nervozon, po mé shgetéson, po mé get
prej taktit. Se a e ke pa kur ni njeri prej 20 e téré jetén ia ke kushtu jetén krejt e tash m’u shty pér pozita
e ato, s’ka.

Anita Susuri: Zoti Hasan, faleminderit shumé pér intervistén edhe kohén!

Hasan Dérmaku: S’ka pérse edhe juve ju uroj sukses edhe pér intervista tjera. E zoti ju dhashté
ndihmé e buxhet se pa pasé buxhet edhe ndihmé s’keni (geshé).




